
2020-yil 25-yanvardan chiqa boshlagan

MUSTAQILLIK — ERKIMIZ, 
QADR-QIMMATIMIZ ASOSI, 

UMRIMIZ MAZMUNI

Bu yil mamlakatimiz mustaqillikka erishgani, ota-bobolarimiz orzu qilgan 
va hattoki, bu yoʻlda jonini fido qilgan milliy istiqlolimiz qoʻlga kiritilganiga 
34 yil toʻladi. Bu ulugʻ bayramning xalqimiz hayotida tutgan oʻrni beqiyos. 
Zotan, milliy mustaqillik insonga taqdim etadigan erkinlik, hurlik butun 
umrimiz, hayotimiz mazmunining oʻzagidir. Oʻzagi mustahkam boʻlmagan 
daraxt baland oʻsolmagani yoki oʻsganida ham moʻrt boʻlgani kabi 
mustaqillik barqaror taraqqiyot garovidir. Shuning uchun ham bu kun 
xalqimizning ijtimoiy-siyosiy, maʼnaviy hayotida beqiyos oʻrin egallagan, har 
yili eng ulugʻ, eng aziz bayram sifatida katta shodu- 
xurramlik bilan nishonlanadi.

MINTAQAVIY  XAVFSIZLIK  PARADIGMASI
XX asr soʻnggida 
Markaziy Osiyo davlatlari 
mustaqillikka erishgan 
boʻlsa-da, oʻrtalarida 
sovuq va ishonchsiz 
munosabatlar hukmron 
edi. Xalqlarimiz orasidagi 
tarixiy bogʻliqlik oʻrnini 
beqarorlik, tortishuv va 
shubha egallagandi.

Tarixiy, geografik va etnik jihatdan bir-
biriga chambarchas bogʻlangan mamlakatlar 
savdo, chegara, xavfsizlik va suv resurslari 
masalalarida tortishuvlar girdobiga botib 
qolgandi. Mintaqadagi muammolar Markaziy 
Osiyoning rivoj lanmasligidan manfaatdor 
kuchlar tomonidan sunʼiy ravishda, qasddan 
paydo etilgandi. Chegaralardagi oʻtkazish 
punktlari yopilgan, togʻlar minalashtirilgan, 
hech bir sohada hamkorlik, bordi-keldi yoʻq, 
barcha aloqalar, qadriyat, til, tarix, din birligi 
kabi tushunchalar chetga surib qoʻyilgan edi.

Mana shunday murakkab sharoitda 
2016-yilda Oʻzbekiston boshqaruviga 

Shavkat Mirziyoyev kelganidan soʻng 
Markaziy Osiyo davlatlari munosabatida 
mutlaqo yangi sahifa ochildi. Ochiqlik, 
yaxshi qoʻshnichilikka asoslangan tashqi 
siyosat nafaqat mamlakat ichida, balki 

butun hududda mustahkam xavfsizlik va 
barqarorlikni taʼminlashga qaratildi.

Prezidentimiz tashqi siyosatda  “avvalo, 
qoʻshnilar” tamoyilini ilgari surdi. Yopiqlik, 
ishonchsizlik va  ziddiyatlar  soyasida 

urush yoqasiga kelib qolgan qoʻshnichilik 
munosabatlari izchil islohotlar tufayli 
mutlaqo yangi mazmun kasb etdi.

FARoVoN TuRMuSh, oILALARGA 
To‘KINLIK uLAShISh ShARAFI

Kasbiy Ko‘niKmalar marKazlarini 
xalqqa yaqinlashtiradi

Odamlarni ishli qilish, ularning doimiy daromad manbaiga ega boʻlishida 
kasbiy taʼlim sifati juda muhim. Shu bois, mamlakatimizda keyingi yillarda 
ushbu jihatga alohida eʼtibor qaratilayotgani Prezidentimizning aholi 
bandligini taʼminlash va kasbiy taʼlim tizimidagi yangi yondashuvlarga oid 
taqdimot bilan tanishish chogʻida yana bir bor qayd etildi.

Yurtimizda mazkur masala islohotlarning 
ustuvor yoʻnalishi ekanligi roʻy berayotgan 
oʻzgarishlarda, joylarda ishlarning izchil 

tashkil etilayotganida yaqqol koʻzga 
tashlanadi.

Islohot odimlari
30-iyul — Xalqlar do‘stligi kuni

DuNYoDA – BIR KuN, YuRTIMIZDA – BIR hAFTA
“Do‘stlik” festivali 25-31-iyul kunlari turli 

millat vakillarini atrofiga jamlayDi
Azal-azaldan oʻzining doʻstlik, 
birodarlik va bagʻrikenglik 
anʼanalari bilan shuhrat 
qozongan qadimiy va betakror 
Oʻzbekiston zaminida hozirgi 
vaqtda 130 dan ortiq millat va 
elat vakillari oʻzaro tinch va 
ahil yashab, yurtimiz ravnaqiga 
munosib hissa qoʻshmoqda. 
Turli konfessiyaga mansub 
diniy tashkilotlar, “Doʻstlik” 
jamiyatlari va 157 ta milliy 
madaniy markaz erkin faoliyat 
koʻrsatib kelayotir.

MADANIYAT, SAN’AT VA HUNARMANDCHILIK — 
XALQIMIZNING ULKAN MA’NAVIY MEROSI

Prezident Shavkat Mirziyoyev madaniyat va sanʼat sohasida boshqaruvni takomillashtirish, 
hunarmandchilikni rivojlantirish boʻyicha takliflar taqdimoti bilan tanishdi.

Davlatimiz rahbariga andijon viloyatida 
islohotlar natijadorligi va yangi rejalar yuzasidan 

axborot berildi.

Buyuk o‘zbek yo‘li

Xalqimizning ulkan maʼnaviy merosi bor. 
Bugungi kunda odamlarning intellektual, 
estetik va madaniy ehtiyojlari muttasil 
ortib bormoqda. Shu bois, madaniyat 
sohasida boshqaruv va moliyalashtirishni 
takomillashtirish, bu borada ilgʻor xorijiy 
tajribani joriy etish koʻzda tutilmoqda.

Xususan, madaniyat markazlarida dav-
lat-xususiy sheriklik yoʻlga qoʻyilib, ijodiy 
ishlanmalarni ragʻbatlantiruvchi startap loy-
ihalar amalga oshiriladi. Yoshlarda vatanpar-
varlik hissini kuchaytiruvchi, Oʻzbekiston 
brendini yaratuvchi tarixiy, ilmiy va animat-
sion milliy mahsulotlar qoʻllab-quvvatlanadi.

Davlatimiz rahbari sohada ilgʻor xorijiy 
tajribani bosqichma-bosqich joriy etish 
boʻyicha koʻrsatma berdi.

Maʼlumki, Oʻzbekiston Prezidentining 
qarori bilan Botir Zokirov nomidagi Milliy 
estrada sanʼati instituti tashkil etilgan edi. Endi 
sanʼatkorning memorial muzeyini tashkil 
etish, Botir Zokirov nomidagi stipendiyani 
joriy qilish, xalqaro estrada tanlovini oʻtkazish 
rejalashtirilgan. Institutning bakalavriat 
bosqichini tamomlagan eng faol bitiruvchilar 
chet elga magistraturada oʻqishga yuboriladi 
hamda iqtidorli talabalarning nufuzli xalqaro 
tanlovlardagi ishtiroki qoʻllab-quvvatlanadi.

Davlatimiz rahbari Andijon viloyatiga 
tashrifi chogʻida xalq artisti Sherali Joʻrayev 

xotirasini abadiylashtirish tashabbusini 
bildirgan edi. Shunga muvofiq, Andijon 
shahridagi sanʼat maktabi negizida ijodkor 
nomidagi musiqa va sanʼat oliy maktabi tashkil 
etiladi. Har yili Sherali Joʻrayev nomidagi 
milliy qoʻshiqchilik teletanlovi oʻtkaziladi.

Oliy maktabda ilmiy-ijodiy laboratoriya 
tuzilib, Sherali Joʻrayev qoʻshiqlarining “oltin 
fondi” yaratiladi. Zamonaviy ovoz yozish va 
tasvirga olish studiyasi tashkil etilib, iqtidorli 
yosh ijodkorlar undan imtiyozli foydalanishi 
mumkin boʻladi.

Hozir yurtimizda Oʻzbekiston davlat 
simfonik orkestri hamda filarmoniya 
tarkibida 8 ta professional orkestr fao-
liyat yuritmoqda. Lekin ular faqat Toshkent 
shahrida, respublika darajasidagi tadbirlarda 
ishtirok etadi, xolos.

Shu bois, bunday orkestrlarni joylarda 
ham bosqichma-bosqich tashkil qilish 
rejalashtirilgan. Jumladan, Fargʻona 
viloyatida simfonik orkestr va milliy 
cholgʻular orkestri tuziladi. Ular zarur 
musiqa asboblari, ovoz kuchaytirish va 
yoritish uskunalari, sahna liboslari va boshqa 
anjomlar bilan taʼminlanadi.

Davlatimiz rahbari milliy va jahon 
sanʼatining sara asarlarini aholiga chuqur 
yetkazish, tuman va shaharlarga  gastrol 
safarlari uyushtirish zarurligini taʼkidladi.

Madaniyati boy va rang-barang yurtimizda 
kreativ iqtisodiyot ravnaqi uchun juda keng 
imkoniyatlar bor. Bugungi kunda bu sohada 
14 mingta korxona faoliyat yuritmoqda, 
ularda qariyb 100 ming kishi ishlayapti. 
Kelgusi 5 yilda kreativ iqtisodiyot hajmini 2 
karra koʻpaytirish, yalpi ichki mahsulotdagi 
ulushini 5 foizga yetkazish maqsad qilingan.

Oʻtgan yili bu borada qonun qabul qilindi. 
Toshkentda Kreativ iqtisodiyot boʻyicha 
toʻrtinchi butunjahon konferensiyasi 
oʻtkazildi. UNESCO, UNCTAD, Jahon 
intellektual mulk tashkiloti kabi xalqaro 
tuzilmalar, Fransiya, Italiya, Indoneziya, 
Saudiya Arabistoni, Qatar kabi davlatlar bilan 
keng hamkorlik yoʻlga qoʻyildi.

Kreativ industriyaning eng katta 
sohalaridan biri — hunarmandchilik. Yilning 
oʻtgan davrida bunday mahsulotlar eksporti 
6,5 million dollarni tashkil qildi.

Taqdimotda hunarmandchilikni yanada 
rivojlantirishga qaratilgan takliflar koʻrib 
chiqildi. Jumladan, Buyuk Britaniya Qirollik 
fondi bilan hamkorlikda Toshkent shahrida 
akademik platforma yaratish rejalashtirilgan. 
U orqali magistrlar tayyorlash, tadqiqotlar 
oʻtkazish, oʻquv qoʻllanmalarini joriy 
etish yoʻlga qoʻyiladi. Bu platforma bilan 
3 mingdan ziyod iqtidorli hunarmand 
bosqichma-bosqich qamrab olinadi. 

Keyinchalik uni amaliy sanʼat maktabiga 
aylantirish koʻzda tutilgan.

2023-yilda Buxoro “Hunarmandchilik 
va xalq sanʼati” yoʻnalishida UNESCOning 
kreativ shaharlar tarmogʻiga kiritilgan edi. 
U yerda 2 ming nafar hunarmand 36 ta 
yoʻnalishda ijod qiladi.

Sentyabr-noyabr oylarida Buxoroda 
birinchi zamonaviy sanʼat biyennalesi 
oʻtkaziladi. Unga 40 ta davlatdan 70 nafar 
mashhur rassom tashrif buyuradi.

Davlatimiz rahbari madaniy turizmni 
rivojlantirishga katta turtki beradigan bunday 
yirik tadbirlarni yuqori saviyada tashkil qilish 
muhimligini taʼkidladi.

Turizm boʻyicha yana bir salohiyatli 
hudud — Qoraqalpogʻiston. Hozir u yerda 2 
ming nafar yoshlar milliy hunarmandchilik 
bilan professional shugʻullanyapti. Yana 
koʻplari shu kasblarni egallamoqchi.

Shu bois, Nukusdagi “Istiqlol” 
bogʻini kreativ klasterga aylantirib, unda 
hunarmandlar va dizaynerlarga anʼanaviy 
bilim va innovatsion gʻoyalarni birlashtirgan 
holda taʼlim beradigan Orol maktabini tashkil 
qilish moʻljallangan.

Mutasaddilarga loyihalarni sifatli bajarish 
va tadbirlarni yuqori saviyada oʻtkazish 
boʻyicha koʻrsatmalar berildi.

OʻzA

Oʻzbekiston Prezidentining 2024-yil 
18-noyabrdagi qarori bilan Andijon viloyatini 
ijtimoiy-iqtisodiy rivojlantirish hamda 
investitsiya va tadbirkorlik muhitini yanada 
yaxshilash chora-tadbirlari belgilangan edi. 
Jumladan, bu yil 3,1 milliard dollar inves titsiya 
olib kelish, 1,5 milliard dollar eksport qilish, 
305 ming odamning bandligini taʼminlash, 
32 mingdan ziyod oilani kambagʻallikdan 
chiqarish koʻzda tutilgan.

Viloyatda yil boshidan buyon 1 milliard 
dollarlik yangi quvvatlar, 344 ta savdo va servis 
majmuasi ishga tushgan. Yana 2,5 milliard 
dollarlik loyihalar boshlangan. Oʻtgan 6 oyda 
850 million dollar investitsiya jalb etilib, 
eksport 465 million dollarni tashkil etgan.

Davlatimiz rahbarining shu yil apreldagi 
viloyatga tashrifi hamda unda belgilangan 
vazifalar hudud rivojiga qoʻshimcha turtki 
berdi. Yaqinda ilmiy ekspertlar, faol tadbirkorlar 
ishtirokida “Islohotlar shtabi” tuzildi. Ular 
tomonidan iqtisodiy-ijtimoiy sohalarga oid 
yangi takliflar ishlab chiqilgan.

Taqdimotda mutasaddilar ularning asos lari 
va samaradorligi boʻyicha axborot berdi.

YANGI LOYIHALAR VA YANGICHA 
ISHLASH ANDIJON VILOYATIDAGI 
ISLOHOTLAR NATIJADORLIGINI 

TA’MINLAYDI

Masalan, 40 million dollar sarmoya evaziga 
Germaniya, Turkiya va Yaponiyadan robot-
texnologiya olib kelib, innovatsion klinika barpo 
etish rejalashtirilgan. Yoki elchilar yordami 
bilan agroklaster tashkil qilishga Italiyadan 
20 million yevro, zamonaviy agrologistika 
majmuasi qurishga Germaniyadan 25 million 
yevro jalb etilishi moʻljallangan. Xonobod 
shahri, Xoʻjaobod va Buloqboshida turistik 
maskanlar tashkil qilish boʻyicha 30 dan ziyod 
tashabbuslar bildirilgan.

Umuman aytganda, 1 milliard 100 million 
dollarlik qoʻshimcha loyihalar shakllantirilgan. 
Ularning natijasida 22 ming ish oʻrni, 
qoʻshimcha 200 million dollarlik eksport 
imkoniyati ochiladi.

Davlatimiz rahbari viloyatdagi har bir 
shahar va tumanga alohida yondashib, yangicha 
ishlash, yangi loyihalarni investitsiyasi kam 
hududlarga joylashtirish zarurligini taʼkidladi. 
Ishsiz va ehtiyojmand oilalarni oʻqitib, ishga 
joylashtirish, mahallalarni jinoyatchilikdan 
xoli hududga aylantirish boʻyicha koʻrsatmalar 
berildi.

OʻzA



Munojat YOʻLCHIYEVA, 
Oʻzbekiston Qahramoni

Boshlanishi 1-betda

Prezidentimizning 2023-yil 1-iyundagi 
“Aholiga sifatli ijtimoiy xizmat va yordam 
koʻrsatish hamda uning samarali nazorat tizimini 
yoʻlga qoʻyish boʻyicha kompleks chora-tadbirlar 
toʻgʻrisida”gi farmoni bilan Oʻzbekiston Res-
publikasi Prezidenti huzuridagi Ijtimoiy himoya 
milliy agentligi (IHMA) tashkil etilishi sohadagi 
islohotlarning tub burilish davri boʻldi. Natijada 
oʻtgan qisqa davrda soha misli koʻrilmagan 
oʻzgarishlarga yuz tutdi. Buni Jizzax viloyatida 
amalga oshirilayotgan ijobiy ishlar misolida ham 
koʻrish mumkin.

— Oʻzbekiston Prezidenti huzurida Ijtimoiy 
himoya milliy agentligi tashkil etilgandan buyon 
oʻtgan davrda ehtiyojmand toifani aniqlash 
boʻyicha yangi mezonlar ishlab chiqilib, ularning 
aynan qanday yordamga muhtojligi aniq belgilandi, 
— deydi Ijtimoiy himoya milliy agentligining 
Jizzax viloyati boshqarmasi boshligʻi Nodirbek 
Sharipov. — Oʻrganishlar davomida 45 ming 
nogirondan 11 ming nafarining ishlash imkoniyati 
va istagi borligi aniqlandi. Ayni paytda ularning 
5 ming nafarini ish bilan taʼminlash tadbirlari 
amalga oshirilmoqda. Ogʻir vaziyatdagi oilalarga 
ijtimoiy ish (keys) ochilib, ularga oʻziga mos 
xizmatlar koʻrsatilmoqda. Mahallalardagi ijtimoiy 
xodim “mahalla yettiligi”ni jalb etib, tegishli 
idora va tashkilotlar bilan hamkorlikda koʻmakka 
muhtoj oilalarda aniqlangan muammolarni 
bartaraf etmoqda.

Bu ishda asosiy javobgarlik har bir 
mahalladagi ijtimoiy xodim zimmasiga 
yuklangani masʼuliyatni oshirib, samaradorlikka 
xizmat qilyapti. Ular ijtimoiy himoyaga muhtoj 
har bir fuqaro muammosini, oilasining ehtiyojlarni 
chuqur oʻrganib, keys usulida koʻmak  beryapti.

Maʼlumki, “Ijtimoiy himoya yagona 
reyestri” axborot tizimi boshqa axborot tizimlari 
bilan integratsiya qilingan. Bu zamonaviy ish 
uslubi mahalla ijtimoiy xodimlari tomonidan 
koʻrsatilayotgan xizmatlar va yuritilayotgan 
hisobotlarni raqamlashtirilgan holda amalga 
oshirishda qulaylik yaratdi. Oʻzgalar parvarishiga 
muhtoj hamda yolgʻiz yashaydigan keksalar va 
nogironligi boʻlgan shaxslar reyestri “IHMA 
Yolgʻiz keksa” tizimi orqali yuritiladi. Ularning 
ijtimoiy holati baholanadi va ijtimoiy xodim 
assistentlari tomonidan koʻrsatiladigan xizmatlar 
monitoring qilib boriladi.

— Kimningdir murojaat qilishini kutib 
oʻtirmasdan ijtimoiy himoyaga muhtoj oilalar 
muammolarini toʻliq oʻrganib chiqib, “mahalla 
yettiligi” bilan hamkorlikda tegishli yordam 
koʻrsatyapmiz, — deydi Zafarobod tumani 
Yorqin mahallasining ijtimoiy xodimi Oʻtkirbek 
Fayzullayev. — Masalan, Gulmurodovlar oila sini 
oʻrganish davomida keys ochildi. Shu asosda oila 
psixologik qoʻllab-quvvatlandi, yuridik xizmatlar 
koʻrsatildi. Umuman, oilaning barcha ehtiyoji 
qamrab olindi. Natijada oila bosh ligʻiga qonuniy 
tartibda nogironlik  rasmiylashtirildi. Ikki nafar 

Yurtimiz rivoji yoʻlida amalga 
oshirilayotgan muhim yangilanish va islohotlar, 
ilm-fan yuksalishi, sport sohasidagi yutuqlar, 
turli jabhalarda izlanishlar olib borayotgan 
olimlarimizga yuksak eʼtibor, respublikamiz 
iqtisodiyoti va ijti moiy hayotining har bir 
sohasiga innovatsiyalarning joriy etilishi 
boʻyicha qilinayotgan saʼy-harakatlar bugun oʻz 
samarasini bermoqda. Mamlakatimizda amalga 
oshirilayotgan bunyodkorlik ishlari, zamonaviy 
texnologiyalardan foydalangan holda ishlab 
chiqarishning tashkil etilishi buning yaqqol 
misolidir.

Mustaqillikning qadr-qimmati va ahamiyati 
yildan yilga ortib bormoqda. Mamlakatimiz 
taraqqiyotning yangi bosqichiga qadam qoʻyib, 
barcha soha va tarmoqlarda yangilanish 
jarayonlari kechmoqda. Oʻtgan davr erkin va 
farovon hayotni, buyuk kelajakni faqat va faqat 
mustaqillik asosidagina qurish mumkinligini 
koʻrsatdi. Bu vaqt ichida sud-huquq sohasida 
ham ulkan oʻzgarishlar yuz berdiki, soha tubdan 
yangilandi, desak xato qilmagan boʻlamiz. 
2023-yilda umumxalq referendumi asosida 
Konstitutsiyamizning yangilangani esa barcha 
yoʻnalish va jabhalarda oʻz samarasini koʻrsata 
boshladi.

Mustaqilligimizning 34 yilligi  “Vatan 
uchun, millat uchun, xalq uchun!” shio ri ostida 
oʻtkazilishida ham teran maʼno borki, butun 
dunyoda siyosiy beqarorlik yuz berib turgan ayni 
kunlarda, bizning birlik, birdamlikka yanada 
koʻproq ehtiyojimiz bor. Binobarin, davlatimiz 
rahbarining “Oʻzbekiston Respublikasi 
davlat mustaqilligining oʻttiz toʻrt yillik 
bayramiga tayyorgarlik koʻrish va uni oʻtkazish 
toʻgʻrisida”gi qarorida ham koʻp millatli va 
koʻp konfessiyali jamiyatimizdagi tinchlik, 
oʻzaro doʻstlik va hamjihatlik muhiti —  bizning 
bebaho boyligimiz ekani, uni  asrab-avaylash 

Endigi masala odamlarni doimiy ravishda 
oʻzgaruvchan bozorlarga moslashishga 
tayyorlashdan iborat. Bu sharoitda Oʻzbekistonning 
joriy yildan boshlab amalga oshirilayotgan kasb-
hunar taʼlimi va bandlik siyosati nafaqat ichki 
islohot, balki global mehnat bozoridagi raqobatga 
moslashish yoʻlida tashlanayotgan strategik 
qadamdir. Demak, endi jamiyatda kasb insonlar 
oʻrtasidagi tenglikning kaliti degan yangi iqtisodiy 
paradigma shakllanadi.

Raqamlar shunchaki statistika emas, 
uning ortida jamiyatning ijtimoiy prognozlari 
yashiringan. Oʻzbekiston bugun 5,2 million 
odamni band qilish, bir milliondan ortiq 
kishini kasbga oʻrgatish, 1,5 million fuqaroni 
kambagʻallikdan chiqarishni rejalashtirmoqda.

Agar raqamlarga eʼtibor beradigan boʻlsak, 
2025-yilning birinchi yarimida 3 million 
fuqaroning bandligi taʼminlandi, 725 ming kishi 
kambagʻallikdan chiqarildi. Bu qisqa vaqt ichida 
erishilgan misli koʻrilmagan natija.

Ushbu koʻrsatkichlar mamlakatimizda mehnat 
bozorini isloh qilish, aholini kasbga yoʻnaltirish 

Vatan uchun, millat uchun, xalq uchun!

farzandi uchun ham nafaqa tayinlanib, ular bepul 
maktabgacha taʼlim tashkilotiga joylashtirildi. 
Hozir oila aʼzolarining barqaror daromad 
manbaiga ega boʻlishini taʼminlash maqsadida 
bandlik bosh qarmasi bilan hamkorlik qilyapmiz. 
Tez orada buni ham ijobiy hal etamiz.

Nogironligi boʻlgan fuqarolarni ish bilan 
taʼminlash faqat moddiy tarafdan emas, 
maʼnaviy qoʻllab-quvvatlashda ham juda muhim 
ahamiyatga ega. Ayni paytda ijtimoiy xodimlar 
nogiron insonlarni imkoniyati darajasida, oʻzlari 
xohlaydigan ish bilan taʼminlashga eʼtibor 
qaratmoqda. Shu orqali ular doim eʼtibor va 

eʼzozda ekanini his etib, hayotdan rozi boʻlib 
yashayapti.

— Baxtsiz hodisa tufayli umurtqa pogʻonam 
shikastlanib, nogiron boʻlib qolganman, — deydi 
Jizzax shahrida yashovchi Berdiyor  Turatov. — 
Biroq inson har qanday holatda ham umidsizlikka 
tushmasligi kerak ekan. Avvaldan temir buyumlar 
yasash qoʻlimdan kelardi. Mahalla ijtimoiy 
xodimining koʻmagida oʻzim kabi harakat-tayanch 
aʼzosi shikastlangan nogironlar uchun metaldan 
harakat qurilmasi yasayapman. Bu ish hayotimga 
yangi mazmun kiritdi. Jamiyat uchun kerakli 
odam ekanimni his qilyapman. Halol mehnat 
tufayli oilamga doi miy daromad olib kiryapman. 
Mehnatim samarasi boʻlgan mahsulotlarni 
isteʼmolchilarga yetkazishda ijtimoiy agentlik 
beminnat koʻmak beryapti. Ijtimoiy xizmatlarni 
bevosita mahallalarga, biz kabi nogironlarning 
xonadonlariga koʻchirgani uchun davlatimiz 
rahbariga ming rahmat.

— Koʻrsatilayotgan gʻamxoʻrlik hayotga, 
ertangi kunga ishonchimni mustahkamladi, — 
deydi Forish tumani Uxum mahallasida yashovchi 
Zokir Niyozov. — Ijtimoiy himoya agentligi 
tomonidan elektrda harakatlanadigan aravacha 

berildi. Oilam kambagʻallik roʻyxatiga kiritilib, 
bolalar nafaqasi belgilandi. Turmush oʻrtogʻim 
menga qarovchi sifatida rasmiylashtirildi. Bu 
ishlarning barini amalga oshirishda mahalla 
ijtimoiy xodimi beminnat yordam koʻrsatdi. 
Mendek mustaqil harakatlana olmaydigan, oʻzgalar 
yordamiga muhtoj insonlarga koʻrsatilayotgan 
gʻamxoʻrlikdan behad minnatdormiz.

Jizzax shahar Nuroniylar maskanida katta 
yoshdagi va ogʻir ijtimoiy vaziyatga tushib qolgan 
nogironligi boʻlgan keksalarni faol hayotga jalb 
etish loyihasi boʻyicha ham ibratli ishlar amalga 
oshirilmoqda. Mas kanda nuroniylar uchun 10 ga 
yaqin turli  toʻgaraklar tashkil etilgan. Haftaning 

aniqlanib, ularga homiylik  tayinlandi. Nogironligi 
boʻlgan yana 15 nafar bola reabilitatsiya qilindi.

Yana bir muhim oʻzgarish, Ijtimoiy himoya 
milliy agentligi ichki ishlar tizimidagi voyaga 
yetmaganlarga ijtimoiy-huquqiy yordam koʻrsatish 
markazi bilan hamkorligi yangicha shakl da yoʻlga 
qoʻyildi. Endi vaqtinchalik yashash maskanlaridagi 
bolalarga barcha  sharoit yaratilishiga doim eʼtibor 
qaratilmoqda. Markazga olib kelingan har bir 
voyaga yetmagan bola tibbiyot xodimi, ruhshunos, 
tarbiyachilarning doimiy nazoratiga olingan.

Shuningdek, imkoniyati cheklangan bolalar 
muassasalari bilan hamkorlikda ishlash ham yangi 
bosqichga koʻtarildi. Jumladan, ijtimoiy agentlik 
Jizzax shahridagi 32-maktab-internat gʻamxoʻrlik 
jamoasi bilan ham yaqin hamkorlikda muassasa 
tarbiyalanuvchilariga yetarli sharoit yaratishga 
doimiy eʼtibor qaratyapti.

— Maktab-internatimiz Ijtimoiy himoya 
milliy agentligi mablagʻlari hisobidan maxsus 
jihozlar bilan yetarlicha taʼminlandi, — deydi 
muassasa direktori Nodir  Inatov. — Hozir 279 
nafar imkoniyati cheklangan, aqli zaif oʻgʻil-qizga 
taʼlim-tarbiya va muolajalar beryapmiz. Ijtimoiy 
agentlik hamkorligida muassasamiz qoshida 4-6 
soatlik “Gʻamxoʻrlik guruhi” tashkil etilgan. 
Ushbu guruhga tayanch harakatlarida, qoʻl, yuz 
va boshqa aʼzolarda, ruhiyatida, nutqida nuqsoni 
bor bolalarni ota-onalari olib kelib, malakali 
mutaxassislardan muolaja oladi.

Hududlardagi ixtisoslashtirilgan maktab va 
maktabgacha taʼlim tashkilotlarida “Ota- onaga 
ijtimoiy hordiq” tamoyili asosida “Gʻamxoʻrlik 
guruhlari” tashkil etilmoqda. Bundan maqsad 
nogironligi boʻlgan farzandi parvarishidan ruhan 
va jismonan toliqqan ota-onalarga hordiq chiqarish 
yoki biror mashgʻulot bilan shugʻullanishi 
uchun sharoit yaratishdir. Viloyatda bunday 
ixtisoslashtirilgan 4 ta maktab va 1 ta maktabgacha 
taʼlim tashkiloti mavjud.

Joriy yil 10-may kuni Prezidentimizning 
“Tazyiq va zoʻravonlikdan jabrlangan shaxslarga 
ijtimoiy xizmatlar koʻrsatishni takomillashtirish 
boʻyicha qoʻshimcha chora-tadbirlar toʻgʻrisida”gi 
qarori qabul qilingan edi. Tizimda ushbu qaror 
asosida ayollarning haq-huquqlarini himoya 
qilish masalasiga katta eʼtibor qaratilmoqda. 
Xususan, hududlardagi “Inson” ijtimoiy xizmatlar 
markazlari tomonidan tazyiq va zoʻravonlikdan 
jabrlangan yoki jabrlanish xavfi ostida boʻlgan 
xotin-qizlarga himoya orderi talab etmagan holda 
ijtimoiy, psixologik va yuridik xizmatlar koʻrsatish 
tartibi joriy etildi.

— Turmushimdagi ogʻir zarbalardan va 
moddiy jihatdan qiynalib, ruhiy tushkunlikka 
tushib qolgandim, — deydi Sharof Rashidov 
tumanida istiqomat qiluvchi D.Donisheva. — 
“Inson” ijtimoiy xizmatlar markazi psixologi 
Saodat Egamqulova tomonidan oʻtkazilgan bir 
necha bosqichli muolajalar natijasida asta-sekin 
holatim yaxshilandi. Hayotga boʻlgan ishonchim 
va kuchim tiklandi. Yana farzandlari uchun 
yashaydigan, oʻzim uchun kurashadigan insonga 
aylandim. Hammasi uchun rahmat.

Yaqinda Ijtimoiy himoya milliy agentligi 
viloyat boshqarmasi tomonidan yana bir ibratli 
ish — “Sen bilmagan qahramon” media lo yihasini 
amalga oshirish boshlandi. Viloyat  ommaviy 
axborot vositalari bilan hamkorlikda amalga 
oshirilayotgan loyihada jismoniy imkoniyati 
cheklangan, ammo uni mardonavor yengib, faol 
hayot kechirayotgan, faqat oʻziga emas, jamiyatga 
naf keltirayotgan irodali kishilar haqida hikoya 
qilinadi.

Albatta, bular Agentlik tomonidan hududda 
amalga oshirilayotgan ishlardan ayrim misollar, 
xolos. Bugun tizimda 250 turdagi ijtimoiy 
xizmat koʻrsatilmoqda. Aholining ijtimoiy 
himoyaga muhtoj qatlami vakillari bilan 7 ta yirik 
yoʻnalishda ish olib borilmoqda. Tizim xodimlari 
mahalla yettiliklari bilan hamkorlikda har bir 
ijtimoiy himoyaga muhtoj fuqaroni davlatimiz 
gʻamxoʻrligidan bahramand etish uchun 
zimmasidagi masʼuliyatni teran tushunib ish olib 
boryapti. Bu kabi amalga oshirilayotgan ishlar 
mamlakatimizda barcha uchun teng imkoniyatli 
va adolatli  jamiyat yaratishga xizmat qilishi 
shubhasiz.

Farhod NEʼMATOV,
“Yangi Oʻzbekiston” muxbiri

va mustahkamlash barchamizning muqaddas 
burchimiz boʻlib qolishi zarurligi alohida qayd 
etilgani eʼtiborga molikdir.

Hech bir mamlakat oʻzi yolgʻiz holda 
taraqqiy etgan emas. Chunki murakkab 
dunyo ning koʻpdan koʻp muammolari aynan 
hamkorlikda, doʻstona tarzda hal etiladi. Shu 
jihatdan qaraganda, Oʻzbekistonda xavfsizlik, 
millatlararo totuvlik va diniy bagʻrikenglikni 
taʼminlash, chuqur oʻylangan, oʻzaro 
manfaatli va amaliy ruhdagi tashqi siyosat 
yuritish orqali davlatimiz mustaqilligi va 
suverenitetini mustahkamlash, qoʻshnilarimiz 
bilan raqobatlashish emas, balki hamkorlik 
qilish, mintaqamizdagi muammolarni 
birgalikda hal etish tamoyiliga qatʼiy amal 
qilinmoqda. Davlatning xalqqa bunday 
qayishishi natijasida odamlarning ruhiyatida 
katta oʻzgarish yuz berdi. Fuqarolarning 
ijtimoiy faolligi ortdi, siyosiy xabardorlik 
darajasi koʻtarildi.

Yana bir gap. Istiqlol 
yillarida yangi avlod 
kamolga yetdi. Eng muhimi, 
hayotining maʼno-mazmuni, 
maqsad-muddaosi va 
dunyoqarashi tubdan 
oʻzgargan yurtdoshlarimizni 
mustaqillikni yanada 
mustahkamlash, tinchlik 
va osoyishtaligimizni 
koʻz qorachigʻidek asrab-
avaylash, barkamol 
avlodni tarbiyalab, 
mamlakatimizning 
jahondagi nufuzini yanada 
yuksaltirishdek ezgu 
maqsadlar birlashtirdi.

Istiqlol — millatimiz, mamlakatimizning 
jahondagi obroʻ-eʼtibori, shon-shavkatini 
koʻtaradigan sogʻlom avlodni, har jihatdan 
barkamol va fidoyi oʻgʻil-qizlarni tarbiyalash, 
ularni voyaga yetkazish va baxtini koʻrishdir.

Umuman olganda, oʻttiz toʻrt yil — tarix 
uchun bir lahza, xolos. Lekin shu davrda 
jonajon Vatanimiz barcha sohalarda ulkan 
yutuqlarga erishdi. Ayniqsa, keyingi 7-8 yildagi 
yangilanishlar samarasida qoʻlga kiritayotgan 
yutuqlarimiz, erishayotgan olamshumul 
natijalarimiz asrlarga tatigulik. Zero, 
yurtdoshlarimiz bu kunni, tom maʼnoda erkni, 
hurlikni, istiqlolning asosiy mohiyati boʻlgan 
eʼzozni, inson qadr topishini uzoq kutdi. Eng 
muhimi, keyingi yillarda olib borilayotgan 
xalqparvar siyosat, xalqimiz, ayniqsa, yoshlarga 
oʻz salohiyati va iqtidorini yuzaga chiqarishi 
yoʻlida yaratib berilayotgan sharoitlar, bu borada 
taqdim etilayotgan qulayliklar odamlarning 
ruhiyatida katta oʻzgarishlar yasadi. Bu ijobiy 
oʻzgarishlar, avvalo, aholining turmush tarzida, 
kundalik hayotida boʻy koʻrsatmoqda.

MUSTAQILLIK — ERKIMIZ, 
QADR-QIMMATIMIZ ASOSI, 

UMRIMIZ MAZMUNI

va ijtimoiy himoyani kuchaytirish borasida olib 
borilayotgan siyosatning amaliy samarasini yaqqol 
namoyon etadi.

Agar global tajriba bilan solishtirilsa, 
bunday koʻlamdagi oʻsish koʻpincha bir necha 
yillik dasturlar davomida kuzatiladi. Masalan, 
Janubiy Koreyada iqtisodiy yuksalish bosqichida 
bu darajadagi bandlik oʻsishi koʻproq sanoat 
parklarini ishga tushirish va taʼlim tizimi bilan 
uzviy bogʻlanish orqali 3-5 yil ichida amalga 
oshirilgan. Oʻzbekiston esa ushbu koʻrsatkichga 
atigi olti oyda erishdi.

Bu yondashuvlar ijtimoiy yordam markazli 
passiv siyosatdan ishlab chiqaruvchanlik, 
koʻnikma va raqobatga asoslangan faol siyosatga 
oʻtishni anglatadi. Bu yoʻl Yevropa Ittifoqi va 
Skandinaviya davlatlarida allaqachon tan olingan 
bandlik ijtimoiy integratsiyaning negizida turuvchi 
modelga yaqin. Shvetsiya, Germaniya yoki 
Niderlandiyada kambagʻallikni kamaytirishning 
asosiy vositasi ish oʻrinlarini yaratish emas, 
fuqarolarni ishga tayyorlashdan iborat.

Mamlakatimizning bugungi yondashuvi ham 
ayni shu manzildan boshlab milliy sharoitlarga 
mos yoʻnalishda harakatlanyapti. Bu boradagi 
salmoqli saʼy-harakatlar taʼlim tizimini isloh 
qilishdan boshlanadi. Demak, endi tizimda taʼlim 
muassasalarining real iqtisodiyot sohasi bilan 
integratsiyalashuvi alohida oʻrin tutadi. Ayni 
maqsadda joriy yilning sentyabr oyidan boshlab 
pilot lo yiha yoʻlga qoʻyiladi. U maktab, texnikum 
va universitetlarni yagona ish beruvchilarning 
ehtiyojlari va iqtisodiyotning istiqbolli 
yoʻnalishlariga mos kadrlar tayyorlash tizimiga 
birlashtiradi.

Bunday yondashuv nafaqat kasb-hunar taʼlimi 
sifatini oshiradi, balki nazariy bilim bilan amaliy 
koʻnikmalar oʻrtasidagi tafovutni qisqartiradi. 
Bunda ilmiy tadqiqotlarni taʼlim jarayoniga faol 
tat biq etish ham muhim ahamiyat kasb etadi. Ayni 
shu orqali amaliy masalalarni hal qiladigan va turli 
sohalarda innovatsiyalarni ilgari sura oladigan 
mutaxassislarni yetishtirish mumkin.

Shuningdek, nodavlat taʼlim sektoriga ham 
alohida eʼtibor qaratilmoqda. Kasb-hunar taʼlimining 
umumiy hajmdagi ulushini 30 foizga yetkazish 
koʻzda tutilmoqda. Shu orqali sifatli taʼlim olish 
imkoniyatlari kengayadi, raqobat kuchayadi va 
natijada kadrlar tayyorlash darajasi oshadi.

Bundan tashqari, joriy yilda 42 milliard 
dollarlik xorijiy investitsiyalarni jalb etish va 
eksport hajmini 30 milliarddan oshirish boʻyicha 
rejalar mamlakatimizda yuksak salohiyatga ega 
iqtisodiy taraqqiyot yoʻlga qoʻyilganini bildiradi. 
Bu esa oʻz navbatida, zamonaviy va malakali 
kadrlarning mavjudligiga bevosita bogʻliq.

Yana bir muhim jihat: “Oʻzbekiston — 2030” 
strategiyasida taʼlim tizimi islohotlariga alohida 
eʼtibor qaratilib, kasbiy taʼlim hajmini ikki 
barobarga oshirish belgilangan. Xususan, umumiy 
oʻrta taʼlim tizimida “Taʼlim uchun qulay muhit” 
dasturini amalga oshirish, umumiy oʻrta taʼlimni 
rivojlantirish uchun xususiy sektorni keng jalb 

qilish, professional taʼlim tizimini rivojlantirish 
orqali oʻquvchilarni zamonaviy bilim va 
koʻnikmalarga oʻrgatish kabi qator maqsadlar 
shular jumlasidan.

Shunday ekan, ushbu maqsadlarga erishish 
uchun sifatli taʼlim zarur, faqat ugina barqaror 
iqtisodiyotni taʼminlab, uzoq muddatli oʻsish 
uchun mustahkam poydevor yarata oladi.

Taʼlim va bandlik boʻyicha yangi yondashuvlar 
nafaqat mavjud kasblar uchun kadrlar 
tayyorlashni, balki kelajakda talab etiladigan yangi 
kompetensiyalarni shakllantirishni ham koʻzda 
tutadi. Ularga raqamli savodxonlik, tadbirkorlik 
koʻnikmalari va oʻzgaruvchan bozor  sharoitida 
ishlash qobiliyatlari kiradi.

Qayd etish kerakki, yurtimizda davlat 
biznes va taʼlim muassasalari oʻrtasidagi faol 
hamkorlik orqali inson kapitalini barqaror 
rivojlantirish sharoitlarini yaratmoqda. Natijada 
nafaqat aholining hayot darajasi yaxshilanadi, 
balki zamonaviy raqobatbardosh iqtisodiyot 
shakllanadi. U global jarayonga muvaffaqiyatli 
moslashishga qodir boʻladi.

Davlatimiz rahbari aholi bandligini taʼminlash 
va kasbiy taʼlim tizimidagi yangi yondashuvlarga 
oid taqdimot bilan tanishar ekan, joriy yilda 
bu sohada xorijiy tajriba asosida yangicha 
yondashuvlar yoʻlga qoʻyilgani alohida qayd 
etildi.

— Taqdimotda birinchi yarim yillik natijalari 
va oldimizda turgan asosiy vazifalar muhokama 
etildi, — deydi Kambagʻallikni qisqartirish va 
bandlik vaziri Botir Zohidov. — Agar raqamlarga 
eʼtibor qaratadigan boʻlsak, sarflanayotgan 
mablagʻ, koʻrilayotgan chora-tadbirlar oʻz 
samarasini berayotganiga guvoh boʻlamiz. 
Xususan, banklar mahallalarga bogʻlanib, birinchi 
yarim yillikda 3 milliondan ziyod aholi daromadli 
mehnatga jalb  qilindi. Kambagʻallikni qisqartirish 
borasida yaratilgan tizim samarasi oʻlaroq, joriy 

yilning 1-iyul holatiga koʻra kambagʻallik darajasi 
6,8 foizni tashkil qildi.

Shu bilan birga, bugun ish beruvchilar bilan 
hamkorlikni kengaytirish, malaka oshirishni 
yangi darajaga koʻtarish hamda xususiy sektor 
ishtirokini taʼminlash muhim ahamiyatga ega. 
Kasbiy taʼlimning mehnat bozori ehtiyojlariga 
mos kelmasligi kadrlar tayyorlashda muayyan 
muammolarga sabab boʻlmoqda. Mehnat 
munosabatlaridagi ayrim meʼyorlar tadbirkorlik 
subyektlari, ayniqsa, kichik korxonalar uchun 
murakkablik tugʻdirmoqda.

Shuningdek, amaldagi talablar ish beruvchilarni 
haqiqiy vakansiyani ochiq eʼlon qilishga 
ragʻbatlantirmaydi. Oqibatda bu maʼlumotlarni 
yashirishga olib kelib, mehnat bozorini toʻgʻri 
tahlil qilish hamda kasbiy taʼlim yoʻnalishlarini 
aniqlash imkonini cheklamoqda.

Taqdimotda mazkur muammolarni hal etishga 
qaratilgan yangi reja va tashabbuslar haqida 
maʼlumot berildi.

Kasbiy taʼlim sifatini yanada oshirish 
maqsadida xususiy sektor vakillarini Kasbiy 
koʻnikmalar markazlari faoliyatiga jalb etish, 
ayrim markazlarni esa aniq sohalar boʻyicha 
ixtisoslashtirilgan taʼlim maskanlariga 
aylantirish rejalashtirilgan. Buning uchun 
kasbiy taʼlimni uch bosqichli tizimga oʻtkazish 
vazifasi qoʻyildi. Jumladan, internet orqali bepul 
videodarslarni joriy etish, ishlovchi fuqarolarga 
qayta tayyorgarlik yoki malaka oshirish uchun 
“kasb vaucheri” orqali imkoniyat yaratish 
yuzasidan koʻrsatmalar berildi.

Bir soʻz bilan aytganda, malakali kadrlar 
tayyorlash ishsizlik va kambagʻallikni 
qisqartirishga xizmat qiladigan eng muhim 
omillardan biri. Joriy yilga moʻljallangan 
reja va dasturlar mamlakatning keng koʻlamli 
islohotlarga tayyorligini koʻrsatadi. Bu esa 
zamonaviy, moslashuvchan va samarali mehnat 
bozorini yaratishga qaratilgan. Faqat shunday 
tizimli va kompleks yondashuv orqali global 
oʻzgarishlar sharoitida iqtisodiyot va jamiyatning 
barqaror taraqqiyoti uchun zarur malakali kadrlar 
tayyorlanadi.

Lutfulla SUVONOV,
“Yangi Oʻzbekiston” muxbiri

IJTIMoIY hIMoYA AMALIY 
Ko‘MAK TIZIMIGA AYLANDI

Yaqin-yaqingacha ijtimoiy himoyaga muhtoj fuqarolar muammolarini hal 
etish borasida davlat idoralariga koʻplab murojaat qilardi. Ularning aksariyati 
esa toʻliq qanoatlantirilmagan. Negaki, ijtimoiy himoya muassasasining 
faoliyati faqat davlat tomonidan ajratilgan yordamlarni egalariga 
yetkazishdangina iborat boʻlib qolgandi. Nogironligi borlarni tibbiy va 
ijtimoiy reabilitatsiya qilish, faol hayotga jalb etish, aholining zaif qatlamini 
toʻlaqonli qoʻllab-quvvatlash ishlari sust va manzilli yoʻlga qoʻyilmagan edi. 
Berilayotgan yordamlar, koʻrsatilayotgan xizmatlar haqidagi qogʻozdagi 
hisobotlar koʻpincha haqiqiy holatni toʻliq aks ettirmasdi.

“O‘zbekiston – 2030” strategiyasi

MEhNAT BoZoRI EhTIYoJLARIGA MoS KASBIY TA’LIM
ishsizliK va Kambag‘alliKni qisqartirishga xizmat qiladi

XXI asrda mehnat bozori misli 
koʻrilmagan oʻzgarishlarga 
yuz tutyapti. Sunʼiy intellekt, 
avtomatlashtirish, raqamli 
texnologiyalar, iqlim 
oʻzgarishiga mos kasblar va 
pandemiyadan keyingi yangi 
mehnat muhitlari tufayli 
dunyo boʻylab kasb-hunar 
taʼlimi tubdan yangilanyapti.

ikki kuni qariyalar uchun sogʻlomlashtirish, 
sportning shaxmat, shashka, shuningdek, 
toʻquvchilik, bichuvchilik, tikuvchilik, 
kashtachilik, pazandachilik, bogʻdorchilik va 
boshqa toʻgaraklar tashkil etilgan. Unda yetuk 
mutaxassislar yakka yolgʻiz, nogironligi boʻlgan 
qariyalar bilan shugʻullanadi. Asosan, reyestr 
roʻyxatida turuvchi bu qariyalar uchun tez-tez turli 
maʼnaviy-maʼrifiy tadbirlar, sport bellashuvlari, 
viktorina va tanlovlar ham oʻtkazilib turiladi. 
Xususan, Doʻstlik tumanidagi “Adaptiv sport” 
maktabida ham bu borada ibratli ishlar amalga 
oshirilmoqda.

— “Adaptiv sport” maktabiga 2024-yilning 
sentyabridan buyon qatnayman, — deydi 
Nilufar Rahimova. — Para stol tennisi bilan 
shugʻullanaman. Oʻtgan yili ushbu sport boʻyicha 
Oʻzbekiston chempionatida bronza medalni 
qoʻlga kiritdim. Maqsadim har ikki sport turi 
boʻyicha xalqaro, Osiyo, jahon chempionatlari 
va Yozgi paraolimpiada musobaqalarida ishtirok 
etib, jonajon Oʻzbekistonimiz sharafini munosib 
himoya qilish.

Yuqorida qayd etilgan farmonga asosan, 
2024-yil 1-yanvardan mahalliy hokimliklardagi 
voyaga yetmaganlar sektorlari Ijtimoiy himoya 
milliy agentligi tizimiga oʻtkazildi. Bu ham ushbu 
sohadagi masalalarga yana bir yaxshi yechim 
boʻldi. Endi nazoratsiz va qarovsiz qolgan voyaga 
yetmagan bolalar tezkor aniqlanib, mahallaning 
ijtimoiy xodimi tomonidan ularning qonuniy 
manfaatlari himoya qilinmoqda. Mahallalarda 
oʻtkazilayotgan xatlovlar natijasida ijtimoiy 
himoyaga muhtoj aholi tarkibidagi bolalar 
aniqlanmoqda. Misol uchun, Sharof Rashidov 
tumani Tuyoqli mahallasida oʻtkazilgan xatlov 
natijasida ota-onasi migratsiyada boʻlgan 8 nafar, 
toʻliqsiz boʻlgan oilalarning 15 nafar farzandi 

Xalqaro press klub raisi

“

“

Davlatimiz 
rahbarining Afgʻonis- 

tonga nisbatan yuritayotgan 
siyosati geosiyosiy muvozanat, 

pragmatizm va tinchlikparvarlik 
asosiga qurilgan. Terrorizm va 
xavfsizlik tahdidlariga qarshi 
kurashda Oʻzbekiston kuch 
ishlatish emas, muloqot va 

hamkorlikni ustuvor 
deb biladi.

Boshlanishi 1-betda

Agar Markaziy Osiyoni 
bir organizm deb 
tasavvur qilsak, u 
holda bu organizmdagi 
“tromblar”, yaʼni yillar 
davomida yigʻilib qolgan 
muammolar, sunʼiy toʻsiq 
va ishonchsizliklar butun 
tanada qon aylanishini 
izdan chiqargan edi. Ana 
shu toʻsiqlar mohirlik bilan 
ochildi. Mintaqada muloqot, 
hamkorlik va rivojlanish 
erkin oqim rejimiga tushdi.

Bu yoʻl, shubhasiz, oson kechmadi — 
bahsli vaziyatlarni bartaraf etish, yillar 
davomida yigʻilib qolgan muammolarni 
adolatli va manfaatli yechimlar bilan hal qilish 
katta jasorat, yuksak diplomatik mahorat 
va uzluksiz mehnatni talab etdi. Davlatimiz 
rahbari tashabbusi va qatʼiy siyosiy irodasi 
bilan mintaqa mamlakatlari oʻrtasidagi 
chegaralar ochildi, savdo va iqtisodiy 
aloqalar keng yoʻlga qoʻyildi, madaniy va 
insonparvarlik hamkorligi tiklandi. Eng 
muhimi, tarixiy yaqinlik va umumiy kelajak 
gʻoyasi asosida ishonch muhiti shakllandi.

Bu oʻzgarishlar nafaqat Oʻzbekiston, balki 
butun Markaziy Osiyoning yuzaga chiqishi, 
global siyosiy maydonda oʻz ovoziga ega 
boʻlishi, mintaqada barqarorlik va hamkorlik 
muhiti qaror topishiga xizmat qilmoqda.

Prezidentimiz faoliyatining ilk 

pallalaridanoq qoʻshni davlatlarga tashrif 
buyu rib, siyosiy muloqot va samimiy 
munosabatlar yoʻlini ochdi. Binobarin, 
davlatimiz rahbari taʼkidlaganidek, “Oʻzbe-
kiston hech qachon qoʻshnilari bilan 
muammoli munosabatlarda boʻlmasligi 
kerak. Qoʻshnichilik — taqdir masalasi”.

Bu soʻzlar rasmiy shior emas, balki  siyosiy 
falsafa edi. Yangilangan tashqi siyosatimiz 
esa bu falsafani hayotga  tatbiq etdi.

Chegara va xavfsizlik: tarang 
munosabatlarning hal etilishi

Oʻzbekiston — Tojikiston munosabatlari 
uzoq yillar davomida muzlab qolgandi. 
Chegaralar yopiq, minalar bilan toʻsib 
qoʻyilgan, transport qatnovi toʻxtagan 
edi. Ikki mamlakatda yashaydigan qon-
qarindoshlarning bordi-keldi munosabatlari 
uzilgan, bir-birini koʻra olmasdi.

2018-yil martda 27 yil ichida Oʻzbekis ton 
Prezidentining Tojikistonga ilk davlat tashrifi 
amalga oshirildi. Oʻsha yili avgust oyida 
Tojikiston  Prezidentining mamlakatimizga 
oliy darajadagi tashrifi uyushtirildi. 
 Dushanbe va Toshkentdagi muzokaralarda 

mamlakatlarimiz rahbarlari ikki tomonlama 
munosabatlarning kun tartibidagi barcha 
muhim qarorlarini qabul qildi. Bu tarixiy 
uchrashuvlar natijasida ikki davlat oʻrtasidagi 
uzoq yillik sukunatga chek qoʻyildi.

Chegaralar ochilishi minglab oilalar 
uchun nafaqat logistika, balki “qalb koʻp-
rigi”ni tikladi. Ilgari quda boʻlish yoki qiz 
uzatish masalasi koʻtarilganda, “Chegaradan 
oʻta olmasak-chi?” degan xavotir barcha 
niyatlarga soya solardi. Bugun esa bu 
devorlar olib tashlandi, oʻrnini samimiylik va 
ochiqlik egalladi.

Sariosiyolik Nodira ona 20 yil avval 
Tojikistonga qiz uzatgandi. Shunday vaqtlar 
boʻldiki, farzandi bilan faqat telefon orqali 
suhbatlashar, nevaralari ovozini eshitib 
yigʻlardi. Endi esa har oy ziyoratga boradi. 
Birgalikda toʻylarda qatnashish, bolalar 
baxtini koʻrish imkoni paydo boʻldi. Quda-
andalikning haqiqiy mazmuni tiklandi. Oldin 
“kelolmadik, kechirasizlar” deyishardi, endi 
esa istagan vaqtda koʻrisha oladi.

Qisqasi, chegaralar ochilishi orqali 
nafaqat yoʻllar, balki yuraklar ham 
ochildi.

Chegara emas, doʻstlik 
chizigʻi

“Qoʻshning tinch — sen 
tinch”, deydi xalqimiz. Bu 
maʼnaviy haqiqat nafaqat 
shaxsiy hayotda, balki 
davlatlararo munosabatlarda 

ham beqiyos ahamiyatga ega. Buni biz juda 
yaxshi anglaymiz.

Oʻzbekiston va Qirgʻiziston 
oʻrtasidagi davlat chegaralari masalasi 
uzoq yillar davomida eng murakkab va 
nozik muammolardan biri boʻlib keldi. 
Mustaqillikning ilk yillarida chegara 
aniq belgilanmagani sababli turli 
kelishmovchiliklar, mahalliy nizolar va hatto 
toʻqnashuvlar yuzaga kelgan.

Ayrim chegara hududlarida yer, suv va 
mol-mulk ustidan tortishuvlar kuzatilgan, 
bu esa ikki xalq oʻrtasida ishonchsizlikni 
kuchaytirgan. Bir necha bor harbiy texnika 
chegara hududiga tortilgan, urush holatiga 
yaqin vaziyatlar yuzaga kelgan. Oʻnlab marta 
muzokaralar oʻtkazilganiga qaramay, amalda 
ijobiy natijaga erishib boʻlmagan.

Prezidentimiz Qirgʻiziston bilan 
tom maʼnodagi yaxshi qoʻshnichilikka 
asos langan yangi siyosatni boshladi. 
Muzokaralar natijasida davlat chegaralari 
toʻliq delimitatsiya va demarkatsiya qilindi. 
Bu tarixiy kelishuv ikki davlat oʻrtasidagi 
uzoq yillik ishonchsizlikka barham berdi 
va chegara hududlarida tinchlik muhitini 
tikladi. Chegaralar ochilishi bilan savdo- 
sotiq, logistika, taʼlim va madaniy aloqalar 

faollashdi, aholining doimiy bordi-keldilari 
tiklandi.

Ishonch bilan aytish mumkinki, 
bugungi kunda Oʻzbekiston va Qirgʻiziston 
munosabatlari haqiqiy strategik sheriklik 
darajasiga koʻtarilib, mintaqaviy bar-
qarorlikka xizmat qilmoqda.

“Poyga” emas, sheriklik
Yaqin oʻtmishga nazar solsak, koʻp hollarda 

qiyoslash mantigʻi bilan tilga olingan ikki 
qoʻshni davlat — Oʻzbekiston va Qozogʻiston 
mintaqa yetakchiligi uchun goʻyoki 
“poygachi”dek tasvirlangan. Ayrim tahlilchilar 
har ikki davlatning iqtisodiy oʻsishi, tashqi 
siyosatdagi faolligi va mintaqadagi taʼsiri 
orqali ularni raqobatchi sifatida koʻrsatishga 
urinadi. Ammo amaliyotda bu “poyga” hech 
qachon boʻlmagan.

baxsh etdi. Oqilona siyosiy yondashuv 
 orqali koʻp yillar orqaga surilgan strategik 
masalalar kun tartibiga chiqdi.

Oʻzaro ishonch va siyosiy muloqotning 
faollashuvi natijasida ikki davlat oʻrtasida 
chegaralarni erkin kesib oʻtish imkoniyati 
yaratildi, savdo aylanmasi bir necha barobar 
oshdi. Qozogʻiston hududida oʻzbek 
tovarlarini ishlab chiqarish, ikki davlat 
mahsulotlarini uchinchi bozorlarga eksport 
qilish imkoniyatlari kengaydi.

Bugungi kunda Oʻzbekiston va Qozogʻis-
ton oʻrtasidagi munosabatlarni raqobat emas, 
balki rivojlanish yoʻlidagi sherik lik belgilab 
bormoqda.

Xavfsizlikni kuch bilan emas, 
muloqot bilan taʼminlash

Oʻzbekiston va Turkmaniston nafaqat 
geo grafik, balki madaniy va tarixiy 
jihatdan ham yaqin qoʻshnilar. Ammo uzoq 

yillar davomida ikki davlat oʻrtasidagi 
munosabatlar yuzaki rasmiyat 

darajasidan oʻta olmagandi. Buni 
mintaqadagi umumiy tendensiyalar, 

har ikki mamlakatning oʻziga xos 
tashqi siyosiy pozitsiyasi hamda 
ichki izolyatsiyaga moyil siyosiy 
muhit bilan izohlash mumkin.

Avvalgi yillarda ikki davlat 
oʻrtasida chegaralar yopiq 
boʻlmagan boʻlsa-da, iqtisodiy, 
gumanitar va madaniy aloqalar 
cheklangan edi. Energetika, 
suv resurs lari, logistika 
masalalarida hamkorlik 

rivojlanmagan, munosabatlar 
koʻpincha ehtiyotkorlik bilan 

qurilardi.
Bugun esa butunlay boshqa 

manzara kuzatilyapti. Prezidentimiz 
tashabbusi bilan Oʻzbekiston 

— Turkmaniston munosabatlarini 
mustahkamlash muhim ustuvorlik sifatida 
belgilandi.

Oliy darajadagi uchrashuvlar, turli 
sohalarda imzolangan shartnoma va bitimlar 
ikki davlatni strategik sherik lik bosqichiga 
olib chiqdi.

Eng muhim yutuqlardan biri energetika 
sohasidagi hamkorlik boʻldi. Oʻzbekiston 
Turkmanistondan tabiiy gaz va elektr 
energiyasini import qilish orqali energetik 
xavfsizligini diversifikatsiya qildi. Shu 
bilan birga, transport-logistika sohasida ham 
qoʻshma loyihalar muhokama qilinmoqda.

Suv resurslari masalasida oʻzaro hurmat 
va manfaatlar muvozanatiga asos langan 
siyosat yuritilyapti. Shu orqali mintaqadagi 
nozik ekologik muammolarni hamkorlikda 
hal qilishga intilish kuchaydi.

Taʼlim, madaniyat va turizm sohalaridagi 
aloqalar ham kengaymoqda. Ashxobod va 
Toshkentda oʻtkazilgan madaniy haftaliklar, 

talabalar almashinuvi  dasturlari, muzey 
va teatrlar oʻrtasidagi loyihalar ikki xalqni 
yaqinlashtirishda muhim rol oʻynamoqda.

Bugungi kunda Oʻzbekiston va 
Turkmaniston munosabatlari — yaxshi 
qoʻshnichilikning ijobiy namunasi sifatida 
tilga olinishi mumkin. Bunda asosiy omil har 
ikki tomonning tinchlik, barqarorlik va oʻzaro 
manfaatlar asosida harakat qilayotganidir.

Bu munosabatlar endi rasmiylikdan chin 
doʻstona hamkorlikka aylandi. Davlatimiz 
rahbarining uzoqni koʻzlab yuritayotgan 
siyosati natijasida Oʻzbekiston nafaqat 
Turkmaniston bilan, balki butun mintaqada 
xavfsizlik va barqarorlikni taʼminlashda 
muhim yetakchiga aylandi.

Oʻzbekistonning 
tinchlikparvar siyosati — 

namuna
Oʻzbekiston va Afgʻoniston 144 kilometr 

chegaraga ega, u asosan Surxondaryo viloyati 
hududida joylashgan. Mazkur hudud soʻnggi 
oʻn yilliklarda maxsus nazoratda boʻlib keldi.

2016-yilgacha Termiz — Hayraton temir 
yoʻli xavfsizlik nuqtayi nazaridan qator 
cheklovlar bilan ishlagan. Keyingi yillarga 
kelibgina Afgʻoniston bilan yaqin, lekin 
ehtiyotkor hamkorlik siyosati yoʻlga qoʻyildi.

2018-yil mart oyida Oʻzbekiston 
tashabbusi bilan Afgʻoniston boʻyicha 
Toshkent konferensiyasi tashkil etildi. Unda 
20 dan ortiq davlat va xalqaro tashkilot, 

jumladan AQSH, Rossiya, YI, Xitoy va Eron 
vakillari ishtirok etdi. Konferensiyada asosiy 
urgʻu Afgʻonistonda tinchlik jarayonini 
qoʻllab-quvvatlash, siyosiy muzokaralar 
yoʻlini ochish va mintaqada xavfsizlikni 
taʼminlashga qaratildi.

Ushbu konferensiya Oʻzbekistonning 
diplomatik nufuzini oshirish bilan birga, 
Markaziy Osiyoning tinchlikparvar platforma 
sifatida shakllanishiga turtki boʻldi.

2021-yilda AQSH qoʻshinlari Afgʻonis-
tondan chiqib ketgach, “Tolibon” harakati 
mamlakatda hokimiyatni qoʻlga oldi. Bu 
hodisa koʻplab davlatlar uchun siyosiy 
muammo tugʻdirdi. Biroq Oʻzbekiston 
hukumati Afgʻonistonda hokimiyat 
almashinuvini inkor qilmay, muloqotni 
toʻxtatmadi. Toshkentda “Tolibon” 
rahbariyati bilan bir necha bor muzokaralar 
oʻtkazildi.

Bu jarayonlarda asosiy maqsad chegara 
xavfsizligini taʼminlash, shu bilan birga, 
insonparvarlik va iqtisodiy hamkorlikni 
davom ettirish boʻldi.

Oʻzbekiston Afgʻonistonni Markaziy va 
Janubiy Osiyoni bogʻlovchi koʻprik sifatida 
koʻradi. Shu maqsadda Termiz — Mozori-
Sharif — Kobul — Peshovar temir yoʻlini 
qurish boʻyicha uch tomonlama loyiha 
amalga oshirilmoqda. Ushbu yoʻnalish 
Janubiy Osiyo tovarlarining Markaziy Osiyo 
orqali Yevropaga chiqishini tezlashtirishga 
xizmat qiladi.

Bundan tashqari, Oʻzbekistondan elektr 
energiyasi va oziq-ovqat mahsulotlarini 
Afgʻonistonga yetkazib berish davom 
 etmoqda. Termizda Afgʻoniston yuklari 

uchun maxsus logistika markazi ham faoliyat 
koʻrsatmoqda.

Surxondaryo viloyatining Termiz tumanida 
Oʻzbekiston — Afgʻoniston chegarasida 
faoliyat yuritayotgan “Termiz xalqaro savdo 
markazi” erkin savdo zonasining Markaziy 
Osiyoda hozircha muqobili yoʻq. EIZ 36 
gektar maydonda joylashgan va Afgʻoniston, 
Pokiston hamda boshqa mamlakatlar 
tadbirkorlariga sanoat, isteʼmol tovarlari 
savdosini oʻstirishda yordamchi boʻlmoqda. 
Uning yillik savdo hajmi 1 milliard AQSH 
dollarini tashkil etmoqda.

Oʻzbekiston Afgʻonistonga faqat 
iqtisodiy emas, balki insonparvarlik yordami 
koʻrsatishda ham faol. Qoʻshni hududda 
keyingi yillarda boshlangan inqiroz paytida 
Oʻzbekiston yuk avtomobil karvonlari orqali 
oziq-ovqat, dori-darmon, kiyim-kechak kabi 
yordam yubordi.

Shu bilan birga, Termiz shahrida 
Afgʻoniston yoshlari uchun maxsus taʼlim 
markazi tashkil qilingan. U yerda afgʻon 
talabalari kasb-hunar va til oʻrganish 
imkoniyatiga ega. Bu kelajakda afgʻon 
jamiyatini modernizatsiya qilishga 
qoʻshiladigan bilimli kadrlar tayyorlashga 
xizmat qiladi.

Davlatimiz rahbarining Afgʻonistonga 
nisbatan yuritayotgan siyosati geosiyosiy 
muvozanat, pragmatizm va tinchlikparvarlik 
asosiga qurilgan. Terrorizm va xavfsizlik 
tahdidlariga qarshi kurashda Oʻzbekiston 
kuch ishlatish emas, muloqot va hamkorlikni 
ustuvor deb biladi.

Siyosiy iroda va mintaqaviy 
barqarorlik

Oʻzbekistonning xavfsizlikni taʼmin-
lashdagi asosiy yutugʻi geosiyosiy oʻyinlar 
emas, balki diplomatiya, ishonch va sherik-
likka asoslangan yondashuvidir. U tashqi 
siyosatda harbiylashtirish, ziddiyatni 
kuchaytirish emas, balki barqaror 
rivojlanishga asoslanadi.

Bugun Markaziy Osiyoda yashayotgan 
millionlab odamlar tinchlik va barqarorlik 
mevasini tatimoqda. Bu natijaning zamirida 
esa kuchli siyosiy iroda va haqiqiy yaxshi 
qoʻshnichilik falsafasi yotadi.

Markaziy Osiyodagi ziddiyatli vaziyatlar, 
uzoq yillik nizolar, minalar va yopiq 
chegaralar oʻrniga hozir oʻzaro ishonch, 
dip lomatik muloqot hamda barqaror 
hamkorlik rivojlanmoqda. Ushbu siyosiy 
iroda, xalqparvar siyosat, tinchlikka intilish 
natijasidir. Bugungi kunda Oʻzbekiston 
nafaqat ichki, balki mintaqaviy xavfsizlikda 
ham yetakchi, ishonchli hamkor sifatida 
namoyon boʻlmoqda.

Yangi Oʻzbekistonning xavfsizlik siyosati 
samaradorligini baholashda quyidagi 
mezonlarni aytish mumkin:

Birinchi mezon — mojarolarning 
oldini olish samaradorligi. Soʻnggi yillarda 
mintaqamizda yirik harbiy mojarolar yuz 
bermagani, mavjud ziddiyatlar diplomatik 

yoʻl bilan hal etilayotgani strategiyamiz 
toʻgʻriligini tasdiqlaydi.

Ikkinchi mezon — iqtisodiy integ ratsiya 
darajasi. Mintaqa davlatlari oʻrtasidagi savdo 
aloqalari kengayishi, birgalikdagi loyihalar 
soni oʻsishi va investitsion hamkorlik 
surʼati ortishi strategiyaning iqtisodiy 
samaradorligini koʻrsatmoqda.

Uchinchi mezon — xalqaro jamiyat 
tomonidan eʼtirof etilish. Oʻzbekistonning 
mintaqaviy liderlik maqomi xalqaro darajada 
tan olinishi, mamlakat nufuzi ortishi va 
xalqaro tashkilotlardagi faol ishtiroki 
Prezident siyosatining global samaradorligini 
isbotlamoqda.

Agar Markaziy Osiyoni bir organizm deb 
tasavvur qilsak, u holda bu organizmdagi 
“tromblar”, yaʼni yillar davomida yigʻilib 
qolgan muammolar, sunʼiy toʻsiq va 
ishonchsizliklar butun tanada qon aylanishini 
izdan chiqargan edi. Ana shu toʻsiqlar mohirlik 
bilan ochildi. Mintaqada muloqot, hamkorlik 
va rivoj lanish erkin oqim rejimiga tushdi.

Bu jarayonda davlatimiz rahbari faqat 
diplomat emas, balki bir vaqtning oʻzida 
siyosiy arxitektor vazifasini bajardi. 
Termizdan to Bishkekkacha, Ashxoboddan 
to Ostonagacha boʻlgan mintaqaviy doʻstlik 
tiklandi. Iqtisodiy hamkorlik, madaniy 
almashinuvlar, yoshlar va ilmiy doiralar 
oʻrtasidagi aloqalar kengaydi.

Oʻzbekistonning xavfsizlik siyosati 
kelajakda ham mintaqa taraqqiyoti uchun oʻz 
ahamiyatini yoʻqotmaydi. Bu siyosat nafaqat 
bugungi kun, balki kelgusi avlodlar uchun 
ham barqaror taraqqiyotga zamin yaratishi 
shubhasiz.

MINTAQAVIY  XAVFSIZLIK  
PARADIGMASI

Chunki haqiqat shundaki, Qozogʻiston 
iqtisodiy islohotlar, jahon bozoriga 
integratsiya va investitsiya jalb etish 
borasida juda ilgarilab ketgan edi. Ularning 
tashqi siyosatdagi ochiqligi va diplomatik 
pozitsiyasi ham xalqaro maydonda muayyan 
obroʻ egallashiga olib keldi.

Oʻzbekiston esa uzoq yillar yopiq 
siyosat, cheklangan aloqalar va ichki 
izolyatsiya sharoitida harakat qilgan. Bunday 
vaziyatda hatto qoʻshni Qozogʻiston bilan 
toʻliq ishonchga asoslangan hamkorlik 
shakllanmagandi. Chegara muammolari, 
byurokratik toʻsiqlar, iqtisodiy aloqalardagi 
murakkab mexanizmlar ikki tomonlama 
munosabatlarga soya solib keldi.

2016-yildan keyin vaziyat tubdan 
oʻzgardi. Mamlakatimizning yangilangan 
tashqi siyosiy tamoyillari Oʻzbekiston — 
 Qozogʻiston munosabatlariga yangi nafas 

Shukrki, yangi Oʻzbekistonda barcha sohalar qatori 
aynan elektr energiya taʼminotidagi islohotlar sabab 
bunday koʻngilsizliklar barham topdi. Bugun elektr 
uzluksizligi bilan birga yangi bosqich sari qadam 
tashlanmoqda. Yaʼni muqobil energiya manbalaridan 
foydalanish uchun imkoniyatlar ishga solin yapti. Nafaqat 
turli tashkilot va korxonalarda, aholi xonadonlarida ham 
bu tizim joriy etilayotgani quvonarli.

Oyiga toʻrt million soʻm...
Mahalla guzariga pensiya olish uchun joʻnagan 

Bobomurod ota oʻy surib borardi. Uch kundan beri 
kichik nabirasi xarxasha qiladi. Emishki, futbol oʻynash 
uchun butsa kerak ekan. Hamma tengdoshining oyogʻida 
bor emish. Kamiga kampiri roʻzgʻorga kerakli narsalar 
roʻyxatini aytgan. Bozorga borish kerak. Xullas, hisobi 
boʻyicha oladigan pensiyaning deyarli barchasi sarflanadi. 
Endi kampiridan “qarz” soʻramasa boʻlgani.

Bobomurod ota allaqachon tengdoshlari guzarda 
toʻp lanib oʻtirganini koʻrib, xursand boʻldi. Odam 
taftini odam oladi-da. Hali bank xodimlari kelguncha 
bir oz hangomalashishga nima yetsin? Pulini olgach, bu 
qariyalarning birortasini tutib boʻlmaydi. Hammasi oʻz 
tashvishi bilan har yoqqa joʻnab ketadi.

Jazirama ertalabdan yelkaga igna sanchadi. Issiq 
zabtiga olmasdan bankirlar kelsa yaxshi edi. Shunday 
oʻy bilan safdoshlari oldiga yetib borgan otaxon bir 
chetga oʻtirdi. Davrada oʻtirgan yoshi ulugʻroq moʻysafid 
koʻchasi yangi asfalt qilingan otaxondan yoʻlsozlikning 
asosi haqida soʻraydi. Unga javoban “Ochiq byudjet”da 
yutishganini tushuntirgan boʻladi, sal oldinroq qishloq 
yoshlari ovoz olib yurganini eslatib. Moʻysafid ularni 
duo qiladi. Yana kimdir koʻchaga oqova suv kelayotgani 
haqida xushxabar aytadi. Birovi qoʻshnisi quyosh 
panelidan foyda koʻrayotgani haqida gapiradi. Muqobil 
energiya imkoniyatidan toʻla xabari boʻlmaganlar 
bunga ishonmaydi. Tortishuv boshlanadi. Kimdir jahli 
chiqqancha: “Lofni ham olasan-da, uyiga ikkita chiroq 
yoqqan boʻlishi mumkin. Ammo qanday qilib pul ishlaydi”, 
deya eʼtiroz bildiradi. Buni boshqalar ham maʼqullaydi. 
Shu palla uzoqdan bankirlarning mashinasi koʻrinib, avj 
gurungga yakun yasaladi.

Navbat boshlanib, birma-bir har kim oʻz ulushini 
olishni boshlaydi. Bobomurod ota oʻzinikiga qoʻshib 
kampirining ham pensiyasini olib uyga joʻnaydi. Toki 
darvozasiga yetguncha yana bir bor pensiyasini xayolida 
taqsimlab oladi. Oftob qizdirishni boshlagani uchun kechki 
salqinda bozorga borishni moʻljal qiladi. Hozir uyga kirib, 
sovitkichni qoʻshgancha bir oz dam oladi. Shu niyatda 
hovliga kirarkan, uni koʻrgan kampiri norozi ohangda 
ovozini balandlatdi.

— Shu qurgʻur elektrga koʻproq pul toʻlab qoʻysa 
nima boʻlarkan? Har ikki kunda oʻchgani-oʻchgan. Issiqda 
oʻtirib boʻlmay qoldi. Ana, ertalabdan yana oʻchib qoldi. 
Endi pulini toʻlamasak, yonmaydi.

Ota jahli chiqqancha qaytib koʻchaga chiqdi. Elektr 
toʻlovini toʻlash uchun shoxobchaga borib, anchagina 
qarz ham boʻlib qolganini bildi. Qoʻlidagi pensiyadan ham 
qarzni toʻlab, ham oldidan elektrga toʻlov qildi. Boyagi 
chamalagan narsalari bir zumda oʻzgarib ketdi. Axir 
elektr uchun anchagina pul sarf etgandi. Shu payt haligina 
guzarda kimdir quyosh nuridan pul ishlayotgani haqida 
gapirganini esladi. Qadamini tezlatgancha oʻsha tomon 
ketdi.

Ertasi kuni ikki oʻgʻlini chaqirib, maslahat soldi. 
Mashina olmoqchi boʻlib yiqqan pullariga uyiga quyosh 
paneli oʻrnatish kerakligini uqtirdi. Farzandlari bir oz 
norozilik bildirgan boʻldi. Ammo ota qatʼiy turib, oʻrnatish 

Agrar jihatdan imkoniyatlari keng boʻlgan 
Surxondaryoda ham bu oʻzgarishlar oʻz samarasini 
bermoqda. Eʼtibor bering, joriy yilning yanvar-
mart oylarida vohada yetishtirilgan qishloq xoʻjaligi 
mahsulotlari hajmi 4 trillion 61 milliard soʻmni 
tashkil etib, 2024-yilga nisbatan 3,5 foizga oʻsdi. Agar 
hududlar kesimida buni tahlil qiladigan boʻlsak, eng 
yuqori koʻrsatkich Denov, Jarqoʻrgʻon, Qumqoʻrgʻon 
va Sherobod tumanlari hissasiga toʻgʻri keladi. Yana bir 
raqam: shu yil yanvar-aprel oylarida Surxondaryodan 44 
ming tonna meva-sabzavot xorijga eksport qilingan va 
uning qiymati 41,3 million dollarga yetdi.

Eksport bozorida Rossiya, Pokiston va Afgʻoniston 
davlatlari asosiy oʻrin egalladi. Viloyatda sugʻorish qiyin 
boʻlgan togʻoldi, lalmi hamda past rentabelli yerlarda hosildor 
yongʻoq, bodom koʻchatlarini ekib, yangi intensiv bogʻlar 
yaratilmoqda. 20 million dollarlik ana shunday loyihalardan 
biri Jarqoʻrgʻon tumanida ham boshlangan edi.

Tumanda tashkil etilgan “SAG AGRO JARQOʻRGʻON” 
MCHJ tomonidan 1600 gektar yerda zamonaviy 
usulda bodom plantatsiyalari barpo qilingan. Bu yerda 
bodomning serhosil “Guara” va “Avijor” navlari 
ekilgan. Yetuk mutaxassislar va ilmiy 
tajribalar asosida parvarishlanayotgan 4 
yillik bodom koʻchatlari hozir toʻliq 
hosilga kirgan.

— Intensiv bodomzor tashkil etish maqsadida xorijdan 
urugʻ va koʻchatlar keltirib yerga qadagan edik. Yildan 
yilga hosil miqdori oshib bormoqda. 2023-yilda 500 
tonna, oʻtgan yili 1200 tonna hosil olingan boʻlsa, joriy 
yilda bu raqam 2000 tonnagacha yetishi kutilmoqda, — 
deydi ish boshqaruvchi Farrux Usmonov. — Kelgusida 
bodom hosilini qayta ishlashda ham aniq rejalarimiz bor. 
Shunga koʻra, daraxtlar toʻla hosilga kirgach, boqqa yaqin 
hududda qayta ishlash zavodi bunyod etiladi.

Toʻgʻrisi, bogʻ barpo qilishdan ham koʻra yosh 
nihollarni toʻgʻri parvarishlash va samarali hosil olish 
murakkab jarayon. Ayniqsa, suv tanqis hududlarda yashil 
bogʻlar bunyod etishning oʻziga yarasha zahmati bor. 
Har bir qadalgan koʻchatga alohida parvarish va tegish-
li agrotexnika tadbirlarini amalga oshirish talab etiladi. 
Bu boʻyicha bugungi kunda Jarqoʻrgʻonda ham agrar 
tarmoqning ajralmas qismi hisoblangan bogʻdorchilik 
sohasida qator ilgʻor tajribalar amaliyotga joriy 
etilmoqda. Keyingi yillarda hududlarning tuproq-iqlim 
sharoitlarini inobatga olib, bodom yetishtirish boʻyicha 
ixtisoslashtirishga alohida eʼtibor qaratilmoqda.

— Bogʻimiz toʻliqligicha tomchilab sugʻoriladi. 
Innovatsion texnologiyaga asoslangan bu usul 
qoʻllanilganda suv sarfi bir necha barobar kamayadi, — 
deydi agronom Otabek Bakirov. — Intensiv bogʻlarning 
afzalligi daraxtlarning tanasi kichik boʻlgani uchun ular 
bilan ishlash qulay. Bunday bogʻlarda daraxt tanasiga 
yorugʻlik tushishi, havo aylanishi yaxshi boʻlgani uchun 
mevasining sifati yuqori boʻladi. Hosilini terishda ham 
qiyinchiliklar kamayadi.

Jarqoʻrgʻondagi bu ishlar, yaʼni mavjud imkoniyatlardan 
keng foydalanib yangi yerlarni oʻzlashtirish, hudud 
iqlimidan kelib chiqib mahsulot yetishtirishni yoʻlga 
qoʻyish aholining farovon turmush kechirishiga, xorijiy 
investorlarning mamlakatga qiziqishi ortishiga, pirovard 
natijada iqtisodiyot rivojiga xizmat qiladi. Keyingi 
yillardagi oʻzgarishlar chet ellik hamkorlar bilan ishlash 
imkoniyatini yaratdi.

— 2017-yilda bu bogʻning turli hududlarida tuproq 
tahlillarini oʻtkazdik va 2018-yilning fevral-mart 

kerakligini aytdi. Narigi koʻchada  aynan quyosh paneli 
oʻrnatgan uyni borib, koʻrib kelganini, uning qulayliklarini 
gapirdi. Ertasi kuni xonadonning tom qismiga soha 
mutaxassislari tomonidan 20 kVtli quyosh paneli oʻrnatildi.

— Ishonasizmi, shu quyosh panelini oldinroq oʻrnatsak 
boʻlarkan. Shunchalik katta imkoniyatdan foydalanmay 
yurganimizga afsuslandim, — deydi chiroqchilik 
Bobomurod ota Suyunov. — Avval bir oyda elektr uchun 
kamida bir milliondan ziyod pul toʻlashga majbur edik. 
Sababi, tomorqamiz katta. Dehqonchilik qilish uchun 
suv kerak. Suvni artezian qudugʻidan nasos orqali tortib 
olamiz. Nasosga koʻp elektr sarflanadi. Shu bois, hisob 
anchagina boʻlardi. Hozir suv chiqarishda ham shu 
muqobil energiyadan foydalanyapmiz. Umuman olganda, 
ancha qulay ekan.

Yana bir maʼqul boʻlgan tomoni. Ilgari faqat pul toʻlab 
kelgan boʻlsak, bugun davlatga elektr sotib, daromad 
ishlayapmiz. Ehtiyojimizdan ortganini hisoblasak, kuniga 
oʻrtacha 130-140 ming soʻm boʻlyapti. Bu bir oyda toʻrt 
million soʻmdan oshib bormoqda. Davlat oʻz vaqtida toʻlab 
beryapti. Bundan tashqari, tomorqamizda dehqonchilik 
qilish uchun suv tejovchi texnologiyalar joriy etib, aynan 
yashil energiyadan foydalanyapmiz. Natijada kam xarajat 
qilib, koʻp daromad olyapmiz. Yaqinda qoʻshnilarim kelib, 
ishonishmadi. Hisoblab koʻrib, hayron qolishdi. Tez kunda 
oʻzlari ham quyosh paneli oʻrnatishni maqsad qildi.

Imkoniyatlar
ishga solinmoqda

Gʻuzorlik Shahzod Ismoilov ham joriy yil boshida 
20 kVtli quyosh paneli oʻrnatgandi. Boshida baʼzilar 
uskunalar narxi qimmat deb uni bu ishdan qaytarmoqchi 
boʻldi. Shuncha pulga boshqa biror narsa xarid qilinsa, 
foyda olish mumkinligini aytishdi. Ammo hududiy elektr 
tarmoqlari bilan shartnoma tuzilib, ortiqcha energiyadan 
daromad olishni boshlagach, mablagʻni behuda 
sarflamaganiga ishonch hosil qildi. Hozir kuniga 80-90 
ming soʻmlik elektr sotmoqda.

— Oldinroq boshqa shaharda yashaydigan oʻrtogʻim 
muqobil energiyadan xonadonda foydalanish afzalliklari 
haqida gapirgandi, — deydi Sh.Ismoilov. — Uyida 
mehmon boʻlganimda koʻrgandim. Roʻzgʻor ehtiyojlari 
bepul boʻlib, undan orttirganiga davlat pul toʻlab 
berayotgani hayron qoldirgandi. Bunday imkoniyatdan 

foydalanish kerak. Shundan soʻng qiziqdim, ammo bir oz 
ikkilanish ham boʻldi. Baribir tavakkal deya oʻrnatdim. 
Rejadagidan ham ziyod boʻldi. Hozir  oyiga uch million 
soʻmga yaqin foyda keltirmoqda.

Davlatimiz rahbarining 2023-yil 16-fevraldagi 
“2023-yilda qayta tiklanuvchi energiya manbalarini 
va energiya tejovchi texnologiyalarni joriy etishni 
jadallashtirish chora-tadbirlari toʻgʻrisida”gi qaroriga 
koʻra, hududlarda aynan muqobil energiya manbalaridan 
foydalanish bosqichma-bosqich amalga oshirilmoqda.

Xususan, Gʻuzor tumani misolida aytsak, elektr 
energiyasi taʼminotida yuzaga keladigan yetishmovchilikni 
bartaraf etish maqsadida 2025-yilda jami 45 ming 387 ta 
obyektda 60 ming 771,5 kVtli quyosh panellari oʻrnatish 

oylarida ilk koʻchatlarni ekdik. Bogʻ hududida uch 
xil tuproq turi bor, shu bois, biz ulardan kelib chiqib 
agrotexnik ishlov beramiz, — deydi turkiyalik agronom 
Ajlan Yilmaz. — Birinchi koʻchatlarimizni Turkiya va 
Ispaniyadan olib kelib ekkan edik. Bu yildan boshlab 
Oʻzbekistonda tayyorlanayotgan bodom koʻchatlarini 
ekmoqchimiz. Chunki Oʻzbekiston bodomning vatani 
boʻlgan oʻlkalardan biri. Meni ilk bor yurtingizda bodom 
yetishtirish loyihasiga hamkorlikka taklif qilishganda 
bu yerga kelib, taqir choʻl va suvsiz yerni koʻrgach, 
ochigʻini aytishim kerak, mahsulot yetishtirishga bir 
oz ishonmagandik. Yurtingizda qishloq xoʻjaligi sohasi 
rivoji yoʻlida qilinayotgan ishlar tufayli 1670 gektar yer 
yashil bogʻga aylandi. Hali bogʻni kengaytirish ishlari 
davom etadi. Kuzgi mavsumda ham yana 400 gektar yerga 
bodom koʻchatlari qadaymiz. Men shu soha mutaxassisi 
sifatida mahalliy agronomlar bilan birga ishlab, ularga 
oʻz bilimlarimni oʻrgataman, gohida ulardan oʻrganaman 
ham. Oʻzbekistonda bogʻdorchilikning deyarli barcha 
yoʻnalishlari yaxshi rivojlangan. Ilmiy yondashuvlar 

asosida yanada rivoj lanayotgani kelgusida butun 
dunyoda Oʻzbekiston mahsulotlariga boʻlgan 

talabni oshiradi.
Qashqadaryo viloyatining 

Yak kabogʻ, Mirishkor, Kas-
bi tumanlari, Namanganda 

Kosonsoy, Pop, Chust, Yangiqoʻrgʻon tumanlari, 
 Samarqandda Qoʻshrabot tumani, Jizzax viloya-
tining Gʻallaorol, Zomin, Toshkent viloyatida 
Ohangaron tumanlari qatorida Surxondaryoning 
Jarqoʻrgʻon, Sariosiyo tumanlarining ayrim hudud-
lari bodom yetishtirishga ixtisoslashtirilgan.

Bu xususida yaqinda Jarqoʻrgʻon tumanida fermerlar, 
agroklasterlar va qishloq xoʻjaligi sohasida faoliyat 
yurituvchi mutaxassislar uchun amaliy seminarda ham soʻz 
yuritildi. Tadbir doirasida bogʻdorchilik, sabzavotchilik, 
ozuqa ekinlari yetishtirish, suvdan samarali foydalanish, 
agrotexnologiyalar va resurstejamkor yechimlar boʻyicha 
mahalliy hamda xalqaro mutaxassislar ishtirokida tajriba 
almashildi.

Zamonaviy agrotexnologiyalar va xalqaro ilgʻor 
taj ribalarning mahalliy amaliyot bilan uygʻunlashuvi 
viloyatda qishloq xoʻjaligini sifat jihatidan yangi 
bosqichga olib chiqishga xizmat qiladi. Niderlandiyalik 
taniqli agronom Anton van Engelen bunday tadbirlardan 
koʻzlangan maqsad haqida quyidagilarni bildirdi:

— Oʻzbekistonda amalga oshirilayotgan va qoʻllab-
quvvatlanayotgan chora-tadbirlar yurtingizda agrar 
sohani modernizatsiya qilish, yangicha yondashuvlar 
va innovatsion texnologiyalarni joriy etish orqali 
hosildorlikni koʻpaytirish hamda yer resurslaridan 
oqilona foydalanishga xizmat qilmoqda. Oʻzim ishtirok 
etayotgan seminarlarda asosiy eʼtibor sabzavotchilik, 
suv resurslaridan samarali foydalanish masalalariga 
qaratilmoqda. Biz oʻz maʼruzalarimizda bogʻdorchilikda 
yuqori samaradorlikni taʼminlash, ozuqa bazasini uzluksiz 
shakllantirish va jahon taj ribasidan kelib chiqib, ilgʻor 
agrotexnologiyalarni joriy etish haqida amaliy maʼlumotlar 
berdik. Xorijiy tajribalarning mahalliy amaliyotga 
joriy etilishi, sohaviy bilimlarning chuqurlashuvi va 
zamonaviy texnologiyalarning keng qoʻllanilishi orqali 
Surxondaryoda qishloq xoʻjaligi yanada rivojlanishi 
shubhasiz.

Sarvar TOʻrAYEV,
“Yangi Oʻzbekiston” muxbiri

Bugun dunyoda iqlim oʻzgarishi, yerlar degradatsiyasi va suv taqchilligi kuzatilmoqda. Bu 
mamlakatlar oldiga oziq-ovqat xavfsizligini taʼminlash borasida muhim vazifalarni qoʻyishi 
shubhasiz. Shu nuqtayi nazardan ham yurtimizda qishloq xoʻjaligining yuqori salohiyatidan 
samarali foydalanishga alohida eʼtibor qaratilayotir. Keyingi yillarda sohani isloh qilish, 
qulay agrobiznes muhitini yaratish, tarmoq boshqaruvida investitsiyaviy jozibadorlikni 
oshirish boʻyicha keng koʻlamli islohotlar amalga oshirilmoqda.

u ZAMoNLAR 
o‘TIB KETDI

EnErgiya Endi mUammo Emas, 
daromad KEltirmoqda

Yaqin yetti-sakkiz yil ilgari elektr taʼminotidagi uzilishlar koʻplab muammolarning asl 
sababchisi edi. Hatto koʻpgina tuman, shahar shifoxonalarida chiroq oʻchishi oqibatida 
qancha koʻngilsizliklar roʻy berardi. Qoʻlida fonus koʻtarib, bemorga yordam berishga 
shoshilgan shifokorlar bu kunlarni yaxshi xotirlasa kerak. Qishloqlardagi holatni yodga 
olib, achinmay ilojingiz yoʻq. Gohida bir soatgina yongan chiroq hafta davomida koʻrinish 
bermay toliqtirardi. Chiroqqa termilib qancha tonglar otmadi deysiz. Oʻshanda allaqachon 
elektr orqali ishlashga moslashtirilgan tegirmonlar chang bosgancha qolib, yana suv 
tegirmonlarga qaytishga majbur boʻlingandi.

rejalashtirilgan. Hozir tuman boʻyicha 111 ta obyektda 
1587,8 kVt quvvatdagi quyosh panellari oʻrnatib boʻlindi  
Jumladan, 48 ta aholi xonadonida 473 kVt, 24 ta ijtimoiy 
soha obyektida 260,6 kVt, 36 ta tadbirkorlik subyektida 
410,8 kVt hamda 3 ta fermer xoʻjaligiga 443,4 kVt yashil 
energiya olish imkoniyati yaratildi.

Shuningdek, joriy yil yakuniga qadar jami 5,4 ming litr 
hajmli geliokollektor oʻrnatish rejalashtirilgan.

— “Quyoshli xonadon” dasturi boʻyicha hozirga 
qadar viloyat boʻyicha jami 2679 kishi hamda 1984 ta 
yuridik tashkilot shartnoma tuzgan, — deydi “Hududiy 
elektr tarmoqlari” AJ Qashqadaryo filiali xodimi Ilhom 
Jabborov. — Ijobiy tafovutga oʻtgan qayta tiklanuvchi 
energiya manbalarini oʻrnatgan aholi va yuridik shaxs 
maqomidagi isteʼmolchilarga har yili davlat tomonidan 
hisoblangan pullari toʻlab berilmoqda. Jumladan, viloyat 
boʻyicha shu kunga qadar aholiga 5 milliard 300 millionga 
yaqin, yuridik tashkilotlar uchun 6 milliard soʻmdan ortiq 
mablagʻ toʻlab berilgan.

Oʻtgan yillar davomida bajarilgan ishlar tahlilini 
qiladigan boʻlsak, “Quyoshli xonadon”lar safi ortib 
bormoqda. Shu bilan birga, korxona va tashkilotlar 
ham aynan qayta tiklanuvchi energiya manbalaridan 
foydalanishga oʻtyapti. Bu esa kattagina tejamkorlikni 
keltirib chiqarmoqda. Shu bilan birga, energiyaga boʻlgan 
ehtiyojni qoplashga zamin yaratmoqda.

Maʼlumotlarga koʻra, viloyatda hozirga qadar quyosh 
panellari quvvati 110 ming 720 kVtga yetkazilgan. 
Shuningdek, davlat dasturiga koʻra, shu yilning oʻzida 
4379 ta obyektda 55,7 mvt quvvat beradigan quyosh 
panellari oʻrnatish belgilangan. Ayni kunga qadar 2631 
ta 42,6 kVtli quyosh panellari oʻrnatildi. Natijada yanvar-
iyul oylari davomida isteʼmolchilarga 2 milliard 112 
million kVt soat elektr energiyasi yetkazib berilgan. Shu 
vaqt oraligʻida 428,4 million kVt soat elektr energiyasi 
iqtisod qilingan.

Yana bir gap. Sohada qayta tiklanuvchi energiyadan 
foydalanishni joriy qilish bilan birga, hududiy tarmoqlar 
tomonidan energiya yetkazib berish sifatiga ham eʼtibor 
qaratilmoqda. Masalan, viloyatda hozir 799 ming 649 
isteʼmolchiga 202 ta podstansiya, 32 ming kilometr elektr 
uzatish tarmoqlari va 11 ming 299 dona transformator 
orqali elektr yetkazilyapti.

Joriy yil boshidan buyon elektr taʼminotini yaxshilash 
uchun loyihalar, dasturlar doirasida 60 ta transformator 
oʻrnatildi va 229,4 kilometr elektr tarmogʻi yangidan 
qurildi.

Shuningdek, 9,6 kilometr uzunlikdagi 220 kVt L-32-M 
elektr tarmogʻida modernizatsiya ishlari olib borildi. 
Bundan tashqari, rejaga asosan, 2110 kilometr tarmoq va 
694 ta transformator, 5 ta podstansiya, 100 ta oʻchirgich, 
6 ta kompressor qurilmasi mukammal taʼmirlandi. 
Natijada, 149 ta MFYda yashovchi 71 mingdan ortiq aholi 
xonadonlari va 510 dan ziyod ulgurji isteʼmolchining 
elektr taʼminoti yaxshilandi.

Doimiy ravishda ishlaydigan 83 ta taʼmirlash 
brigadalariga 684 nafar mutaxassis, 29 ta maxsus texnika, 
58 ta avtomashina jalb etilgan. Favqulodda avariya va 
texnik uzilishlarni tezkor bartaraf etish uchun 42 dona 
transformator, 15 tonna transformator moyi, 15,3 kilometr 
kabel, 10 tonna sim, 45 ta mufta va 1370 dan ziyod boshqa 
materiallar zaxirasi yaratilgan.

Qilinayotgan ishlar tahliliga eʼtibor qaratadigan 
boʻlsak, hududlar obod boʻlib, odamlar yaxshi yashab, 
turmushi farovon boʻlayotganini koʻrish mumkin. Muhimi, 
tizimdagi islohotlar zamiri aholi roziligi yoʻlida xizmat 
qilmoqda. Bundan inson qadri yuksalib, xonadonlar 
yorugʻ, koʻngillar charogʻon boʻlyapti.

Akbar rAHMONOV,
“Yangi Oʻzbekiston” muxbiri

tashabbus

Tong sahardan vodiy tomon yoʻlga tushgan 
ulovimiz yeldek uchib borar ekan, dovondan 
oʻtib, azim Fargʻonaga kirib oldik. Yoʻl-
yoʻlakay bir manzilda talay odamlar yigʻilib 
turgani, ortdagi ikki qavatli bino ichidan yana 
ancha-munchasi chiqib kelayotganiga koʻzimiz 
tushdi. Haydovchidan ulovni sekinlatishini 
soʻradim. Bino peshtoqidagi yozuvdan 
angladikki, bu yerda shuncha odam kasb-hunar 
oʻrgan yapti. Xursand boʻldik. Axir davlat 
bergan imkonu imtiyozning etagidan mahkam 
tutyapti ular. Oralarida ishsiz yurishni oʻziga 
ep koʻrmagan, hatto 60 ga qarab ketayotganlari 
bor, yosh chegaralanmaydi.

Hechdan koʻra kech, deya oʻz vaqtida 
oʻqishga imkoni boʻlmagan fargʻonalik Aziza 
Saidova elektropayvandlashni, qashqadaryolik 
Oʻlmas Xidirova avtomobil taʼmirlashni shunday 
joylarda bepul oʻrganayotganini eshitganimizda 
ham bir quvongandik. Bu kabi ayollar chilangaru 
usta boʻlish faqat erkaklarga xos degan qarashni 
oʻzgartirib, oʻz hayotiga mazmun, bizga esa ilhom 
bagʻishlaydi. Shuning uchun Kasbiy koʻnikmalar 
markazlariga yaqinroq kirib borgimiz keldi. 
Kambagʻallikni qisqartirish va bandlik vaziri 
oʻrinbosari Alisher Muratov hamda vazirlik 
 masʼul xodimi Iroda Musayeva bu borada bizga 
yaqindan yordam berdi.

Nom oʻzgardi, mohiyat-chi?
Avvalo, yoʻlda koʻrganimizdek, 

maskanlarning rasmiy nomida bir toʻxtamga 
kelib olaylik. Chunonchi, kimdir ularni 
Kasb-hunarga tayyorlash markazi, kimdir 
monomarkaz, yana birov kasbiy markaz 
deb atayapti. Vazirlik xodimlari esa 
Prezidentimizning 2024-yil 4-oktabrdagi 
qaroriga asosan, bu binolar Kasbiy koʻnikmalar 
markazi deb atalayotganini maʼlum qildi. Zero, 
ayni qaror bilan Kambagʻallikni qisqartirish 
va bandlik vazirligi tizimida 64 ta shunday 
markaz 2017-yildan ish boshlagan avvalgi 
monomarkazlar negizida 14 hududda qayta 
ochildi. Ularning 5 tasi Koreya hamkorlik 
agentligi — KOICA grantlari asosida tashkil 
etildi. Kasbiy koʻnikmalar markazlari 
monomarkazlarda mavjud boʻlmagan 10 
dan ziyod yangi turdagi zamonaviy kasb turi 
bilan takomillashdi. Quyosh panellariga, 
elektromobillarga xizmat koʻrsatish, suv 
tejovchi texnologiyalar boʻyicha ishlash, IT, 
kompyuter grafikasi, mobilografiya kabilar 
shular jumlasidan. Bundan tashqari, har yili 
kasbiy yoʻnalishlar turlarini yangilab turish 
amaliyoti joriy qilindi. Chunonchi, kasb turlari 
bozor talabiga koʻra, kelajak kasblari kirib 
kelishi nuqtayi nazaridan oʻzgarib turadi. Yaqin 
orada bu borada soʻrovnoma oʻtkazish ham 
koʻzda tutilyapti. Zero, jamoatchilik fikriga 
tayanib ish koʻrish, xalqning ichidagini olib, 
oʻziga berish fao liyatni yanada jonlantiradi.

Yana bir jihat shundaki, markazlarga 
rivojlangan davlatlardan eng soʻnggi 
texnologiyalar keltirilyapti. Birgina oʻtgan yili 
Jahon bankining qariyb 8 million dollarlik granti 
asosida 10 dan ortiq markazga kran mashinisti 
stimulyatori olib kelindi. Davlatimiz rahbari ham 
shu yil 30-iyun kuni yoshlar bilan uchrashuvi 
chogʻi “Respub likamiz boʻyicha 15 mingga 
yaqin oʻquv va 7,5 mingta kasbga tayyorlash 
markazlari mavjud. Soʻnggi yillarda ular uchun 
100 dan ortiq imtiyoz va yengillik lar berdik. 

Andijon davlat chet tillari institutida ham 
“Dolzarb 90 kun” loyihasi doirasida tizimli 
va maqsadli ishlar olib borilmoqda. Loyiha 
asosiy eʼtiborni yozgi taʼtil davrida yoshlarning 
boʻsh vaqtini mazmunli tashkil etish, ularning 
intellektual salohiyatini rivojlantirish, chet 
tillari va zamonaviy kasblarga yoʻnaltirish, 
sogʻlom turmush tarzini targʻib qilish va eng 
muhimi, ularni jamiyatning faol aʼzolariga 
aylantirishga qaratdi.

Bugungi kunda yoshlar bilan ishlash 
masalasi global darajadagi muhokama 
markazida turibdi. Zero, har bir davlat oʻz 
taraqqiyoti va xavfsizligida aynan maʼnaviy 
barkamol, kasb va til egasi boʻlgan yosh 
avlodga tayanadi. “Dolzarb 90 kun” loyihasi 
shuni amalda isbotlayotgan yirik tashabbusdir. 
Uning dolzarbligi, birinchi navbatda, har bir oliy 
taʼlim muassasasiga aniq vazifa qoʻyilgani va 
ular ijrosi boʻyicha monitoring hamda baholash 
tizimi joriy etilganida namoyon boʻladi.

Bu nafaqat tashkilotlar faoliyatiga 
javobgarlikni kuchaytirdi, balki yoshlar bilan 
ishlashda muayyan yondashuvlar shakllanishiga 
ham zamin yaratdi. Institutimizda loyihani 
samarali tashkil etish va natijadorlikka erishish 
maqsadida ishlar tizimli asosda yoʻlga qoʻyildi. 
Uning oʻziga xosligini chuqur anglagan holda, 
institut rahbariyati va jamoasi tomonidan bir 
qator muhim jihatlarga alohida eʼtibor qaratildi. 
Amalga oshirilgan har bir tashab bus, avvalo, 
yoshlarning real ehtiyojlari, qiziqishlari va 
zamon talablari asosida shakllantirildi. Til 
kurslari, IT saboqlari, sport musobaqalari, 
madaniy-maʼrifiy kechalar — bularning har 

biri shunchaki son emas, balki mazmunga ega 
boʻlgan faoliyat sifatida koʻzda tutilgan.

Tadbirlar tashkil etilar ekan, faqat ins titut 
talabalari emas, balki viloyatning tuman va 
shaharlaridagi yoshlarga ham eshiklar ochildi. 
Bu esa loyiha orqali yoshlarda jamiyatga 
daxldorlik hissini kuchaytirib, universitet 
devorlaridan tashqariga chiqadigan ijtimoiy 
taʼsir doirasini kengaytirdi.

Ingliz, rus, koreys, nemis, xitoy tillari 
boʻyicha bepul oʻquv kurslari tashkil 
qilinib, ularda hozirga qadar 287 nafar yosh 
qatnashmoqda. Bundan tashqari, IT va 
raqamli savodxonlik kurslari doirasida 63 
nafar ishtirokchi raqamli texnologiyalardan 
foydalanish boʻyicha amaliy bilimga ega 
boʻldi. Ushbu kurslar talab yuqoriligi sababli 
kengaytirildi.

Mini futbol, suzish, kurash, voleybol, stol 
tennisi, shaxmat va boshqa sport turlarida 90 
ga yaqin yosh faol ishtirok etmoqda. 8 ta sport 
musobaqasi oʻtkazilib, 294 nafar yosh qamrab 
olindi. Yil yakunigacha 14 ta musobaqa, 600 
dan ortiq ishtirokchi olinishi rejalashtirilgan.

Shuningdek, institutda “Sheʼriyat kechasi”, 
“Badiiy asar tahlili”, “Film tahlili” kabi 
madaniy-maʼrifiy loyihalarga 1200 dan ortiq 
yoshlar jalb etildi.

Andijon viloyatining tarixiy maskanlariga 
7 ta ziyorat tashkillashtirilib, 250 nafar yosh 
ishtirok etdi. Mavjud reja asosida yana 8 ta 
ziyorat, 300 dan ortiq yosh qamrab olinishi 
koʻzda tutilgan.

Xonobod shahrida joylashgan “Turizm 
oʻquv laboratoriyasi” negizida 80 nafar 
eng namunali talaba uchun yozgi oromgoh 
tashkil qilindi. Bu yerda OTM mentorlarining 

 zamonaviy treninglari, oʻzini anglash va 
shaxsiy rivojlanishga qaratilgan mashgʻulotlar 
oʻtkazildi. Loyiha doirasida tashkil etilgan 
Call-markazi orqali institutga 500 ga yaqin 
yosh murojaat yoʻllab, kurslarga yozildi. 
Murojaatlarning koʻpligi sababli qoʻshimcha 
guruhlar ochildi.

Tadbirlar davomida faqat son jihatdan emas, 
balki sifat jihatdan ham monitoring olib borildi. 
Har bir yoʻnalish boʻyicha ishtirokchilar 
koʻrsatkichlari, talab va fikr lar oʻrganildi. Shu 
asosda yangi guruhlar ochildi, talab yuqori 
yoʻnalishlar kengaytirildi. Bunday yondashuv 
ishlar tizimliligi va natijadorligini taʼminladi.

Talabalarni maʼnaviy va ruhiy jihatdan 
ham qoʻllab-quvvatlashga tajribali ustozlar, 
psixologlar va murabbiylar jalb qilindi. Yozgi 
oromgohda aynan shaxsiy rivojlanish, oʻzini 
anglash, hayotiy maqsadlarni belgilash kabi 
mavzular asosida treninglar oʻtkazildi.

Barcha tadbirlarda ijtimoiy himoya ga muhtoj, 
nogironligi boʻlgan, oila viy sharoi ti ogʻir yoshlar 
alohida eʼtiborga olingan. Ular uchun maxsus 
yoʻriqchilar biriktirilib, faol ishtirokchilariga 
 sharoitlar yaratildi. Bu orqali “hech kim ortda 
qolmasin” tamoyiliga amal qilindi.

“Dolzarb 90 kun” loyihasi yoshlarning yozgi 
taʼtil davrida ijtimoiy beqarorlik, bekorchilik, 
yot gʻoyalar taʼsiriga tushish kabi xavflardan 
uzoqda boʻlishini taʼminladi. Har bir yoshning 
maqsadli bandligi orqali jinoyatchilikning oldi 
olindi, ijtimoiy faollik ortdi, ruhiy salomatlik 
mustahkamlandi.

Institutda bepul tashkil etilgan chet tillari 
va IT kurslari yoshlarning oʻz ustida ishlash 

madaniyatini kuchaytirdi. Har bir ishtirokchi 
loyihani oʻz hayotiga yangi imkoniyat sifatida 
qabul qildi.

Loyiha yakuniga qadar 500 dan ortiq 
yosh ikki chet tilini boshlangʻich yoki oʻrta 
darajada egallaydi, 100 nafardan ortigʻi IT 
mutaxassisligiga asosiy qadamni qoʻyadi.

Madaniy-maʼrifiy tadbirlar, sport 
musobaqalari, badiiy asar tahlillari va “Sheʼriyat 
kechalari” orqali yoshlar jamiyat hayotiga faol 
qoʻshila boshladi. Ularda ijtimoiy masʼuliyat, 
oʻz fikrini ochiq bayon etish, mustaqil fikrlash, 
Vatanga daxldorlik hissi shakllanmoqda.

Loyihaning eng muhim natijalaridan 
biri shundaki, institut jamoasi Prezident 
tashabbusini qogʻozda emas, amalda hayotga 
tatbiq etdi. Bu orqali talaba yoshlar davlat 
siyosatiga befarq emasligini his etmoqda.

“Dolzarb 90 kun” Andijon davlat chet 
tillari institutida qisqa muddatda ham muhim 
oʻzgarishlarni yuzaga keltira oldi. U oddiy 
“yozgi mashgʻulotlar rejasidan” tubdan farq 
qiladi: bu loyiha yoshlar hayotiga mazmun, 
intilish va maqsad olib kirdi. Loyiha faqat 
yozgi mavsum tadbiri emas, bu — yoshlar 
salohiyatini uygʻotuvchi, ularni jamiyatga 
integratsiyalovchi ijtimoiy mexanizmdir. Bu 
orqali ins titutimiz yoshlar uchun imkoniyatlar 
eshigini ochdi. Ularni kasb, til, maʼnaviyat 
va sport bilan bogʻladi.  Taʼlim va tarbiya 
uygʻunligini taʼminladi. Jamoa masʼuliyatini 
oshirdi.

Prezidentimiz taʼkidlaganidek, oliy taʼlim 
muassasasi nafaqat bilim beruvchi markaz, 
balki jamiyatga foydali shaxs yetishtiruvchi 
tarbiya oʻchogʻi boʻlishi kerak. Biz aynan shu 
yoʻldan boryapmiz.

mumkin. Bu ham xususiy sektorga nisbatan 
arzon.

Shu oʻrinda “Kasbiy koʻnikmalar markazida 
oʻtiladigan darslar sifati talabga javob beradimi, 
oʻqituvchilar qay tartibda tanlab olinadi, 
ularning kasb mahoratiga qanday talablar 
qoʻyiladi?” degan savollar ham tugʻilishi 
mumkin.

Oʻqituvchilarni ishga qabul qilish uchun 
markazning oʻzida suhbat tashkil etiladi. Qabul 
qilinganlarining ham malaka, taj ribasi doimiy 
oshirib turiladi. Misol uchun, oʻtgan yilning 
oʻzida 300 ga yaqin oʻqituvchi xorijga malaka 
oshirishga  yuborildi. KOICA hamkorligida 
Urganchda tashkil etilgan, davlatimiz 

Mazkur tizim ayni paytda Samarqand 
viloyati va Toshkent shahrida sinovdan 
oʻtkazilyapti. Albatta, biror yangilikni joriy 
etishning oʻziga yarasha pastu balandi boʻladi. 
Jumladan, “vaucher olgan fuqaro oʻqishga 
bormasa-chi?” degan savolning asosli ekani 
ham yuqoridagi ikki hududdagi baʼzi holatlarda 
koʻrina boshladi. Shu maʼnoda, vazirlik 
mutasaddilari fuqaro markazda nazariy qismni 
oʻqib, koʻnikmaga ega boʻlganidan keyingina 
amaliyotga oʻtkazilishi kerakligi haqidagi 
taklifni tayyorlayapti. Oʻqish xarajatining 
yarmi sertifikat olinganidan keyin toʻlab 
berilishi ham shunday holatlardan kelib chiqib 
joriy qilinyapti. Har bir hududiy boʻlinmalarga 
vaucher olgan fuqaroning harakatini oxirigacha 
nazorat qilish vazifasi yuklatildi. Murojaatchi 
agar bir oy ichida oʻquv markazini tanlab, 
oʻqishni boshlamasa, vaucher oʻz kuchini 
yoʻqotadi. Yaʼni unga ajratilgan mablagʻ 

yechilib, ishsiz va kambagʻal oila 
aʼzosiga beriladi.

Manzilli talab —
aniq ish oʻrni

Joriy yilning fevralidan boshlab 
Kasbiy koʻnikmalar markazlarida 
ish beruvchilarning manzilli talabi 
asosida ishlanyapti. Masalan, 
“Artel” kompaniya si yoz oyida 
konditsionerga talab juda ortgani bois, 
markazga buyurtma beradi. Aytaylik, 
500 nafar yosh yigit-qizni konditsioner 
ustaligiga oʻqitish kerak, kafolatlangan 
ish beriladi. Buning uchun hamkorlikda 
qoʻshma oʻquv dasturi tashkil qilinadi. 
Ish beruvchining oʻzi malaka imtihonida 
ishtirok etadi va xodimlarni oʻzi saralab 
oladi.

Shuningdek, Kasbiy koʻnikmalar 
markazlarining Tashqi migratsiya 
agentligi bilan hamkorlikda qoʻshma 
loyihalari bor. Masalan, Gyote institutida 
nemis tilida imtihon topshirgan oʻzbek 
fuqarolari Germaniyaga ishga yuboriladi. 
10 oy muddatda nemis tiliga oʻqitilib, B2 
darajadagi sertifikat olgan hamshiralarga 
markazlarda zarur kasb koʻnikmasi 
berilgach, agentlik orqali Germaniyada 

ishlashga keta oladi. Hozir ushbu davlatdagi 
yana bir kompaniya bilan til oʻrgatish, malaka 
darajasini baholab berishda hamkorlikni yoʻlga 
qoʻyish reja qilingan.

— Ish bilan taʼminlashning eng samarali 
usuli kasb-hunarga oʻqitish. Kasbiy koʻnikmalar 
markazlari yiliga 250 ming fuqaroni kasbga 
tayyorlash imkoniga, ustoz larimiz esa koʻp 
yillik tajribaga ega. 2025-yilning yanvaridan 
Kasbiy koʻnikmalar markazlarida ish 
beruvchilar talabiga asosan, tezkor kurslar 
tashkil qilinyapti. Prezidentimiz qarori bilan 
qisqa muddatda dual taʼlim asosida fuqarolarni 
elektromobillarga xizmat koʻrsatish, quyosh 
panellari bilan ishlash, IT sohalarda kasbli 
qilyapmiz. Tezkor kurslar 1 oydan 6 oygacha 
muddatli boʻladi. Ularda band boʻlmagan aholi 
yoʻllanma asosida, ishli fuqarolar shartnoma 
asosida oʻqishi mumkin, — deydi Respub lika 
kasbiy koʻnikmalar markazi boʻlim  boshligʻi 
Ilhom Abdurasulov.

Ayni paytda Kasbiy koʻnikmalar 
markazlarining qishloq markazlarida kasb-
hunarga oʻqitish maskanlari ham faoliyat 
yuritayotgani odamlarning ogʻirini yengil 
qilyapti, deyish mumkin. Andijonning 
chegara hududidagi Norboʻta qishlogʻidagi 
shunday mas kanda ish yuritayotgan Dilrabo 
Habibullayeva 60 dan ziyod xotin-qizga 
toʻgʻri chokdan tortib, zamonaviy libos 
tikishgacha oʻrgatib kelyapti. Undan butun 
qishloq ahli minnatdor. Zero, poytaxt da ayollar 
libosini kons truksiyalash va modellashtirish 
kursini namunali tamomlagan qahramonimiz 
sabab qishloq odamlari ishli boʻlyapti. Axir 
qish loq ayollari tomonidan tikilayotgan 
 kostyum-shimu kofta-yubka, paltolar 
bozornikidan qolishmaydi-da. Shuning uchun 
bozori chaqqon. Buyurtmalarni oʻz vaqtida 
yetkazib berish tobora koʻproq ishchi kuchini 
talab qilyapti.

— Bu yerga kelganlar, avvalo, toʻgʻri 
tikishni oʻrganadi. Keyin bichish-tikishni, — 
deydi Dilrabo Habibullayeva. — Aksariyat 
shogirdlarimiz uch oy hunar oʻrganib olgandan 
keyin tikuv sexlari, korxonalarda ishlaydi. 
Shogirdlarim orasida bir joyda 7-8 soat 
oʻtirib ishlay olmaydiganlari ham bor. Chunki 
nogironligi boʻlgan, “Ayollar daftari”, “Temir 
daftar”da turadigan sharoiti oʻta ogʻir ayollarni 
ham oʻqitamiz. Ularga tikuv mashinasi berilsa, 
uyda bemalol ishlay olishadi.

Ha, bugun qaniydi, tikuv mashinam boʻlsa, 
degan chevar ayollarning koʻpchiligi davlat 
tomonidan zamonaviy tikuv mashinasi olib, 
roʻzgʻor tebratyapti. Baʼzilari 2-3 qoʻshnisini 
ham ishli qilyapti. Bu hunardan umuman xabari 
yoʻqlar esa oʻqib-oʻrganyapti. Ishsizlikdan 
nima qilishga boshi qotgan oila boshliqlari 
payvandchilik, santexnika, chilangarlik kabi 
ehtiyoj koʻp boʻlgan kasblarni oʻrganib daromad 
topyapti. Shu maʼnoda aytish mumkinki, 
Kasbiy koʻnikmalar markazlari shunchaki 
ishlayotgani yoʻq. hayotga mazmun, oilalarga 
toʻkinlik ulashish sharafi ularni xalqqa yanada 
yaqinlashtir yapti. Bu esa mamlakatimizda inson 
qadrining birlamchi ekani, oilalar farovonligi 
bilan jamiyatimiz rivoj topayotganining 
amaldagi eng goʻzal koʻrinishi.

Munojat MOʻMINOVA,
“Yangi Oʻzbekiston” muxbiri

DoLZARB 90 KuN
bU vaqtinChaliK tadbirlar 

maJmUasi Emas
“Dolzarb 90 kun” tashabbusi 

mamlakatimizning ijtimoiy-
siyosiy hayotida yangi bosqichni 
boshlab berdi. Binobarin, ushbu 
loyiha bir qarashda vaqtinchalik 

tadbirlar majmuasiga oʻxshab 
koʻrinsa-da, mohiyatan u 

xalq bilan ishlash, yoshlar 
salohiyatini roʻyobga chiqarish, 

taʼlim tizimi va davlat 
tashkilotlari faoliyatida “natija” 

hamda “samara” tamoyillarini 
mustahkamlashga qaratilgan 

keng qamrovli milliy islohotlar 
maydonidir.

Dilshodbek rUSTAMOV, 
Andijon davlat chet tillari 

instituti rektori

FARoVoN TuRMuSh, oILALARGA 
To‘KINLIK uLAShISh ShARAFI
Kasbiy Ko‘niKmalar marKazlarini 

xalqqa yaqinlashtiradi

Fursatdan foydalanib, bunday markazlarga, 
ularning faol lariga ham murojaat qilaman. 
Sizlar hozirgi koʻrsatkichlaringiz bilan 
cheklanib qolmang, faoliyatni kengaytirib, 
zamonaviy kasblar va xorijiy tillarni 
oʻrganayotgan yoshlarni bir necha karra 
koʻpaytiring, buning uchun sizlarga yana 
qanday sharoit kerak boʻlsa, hammasini 
yaratib beraman” dedi. Demak,  sharoitlar 
yanada yaxshilanadi, imkoniyatlar 
kengayadi. Faqat ishsiz, yoʻlini topa 
olmay yurgan yurtdoshlarimizga bandlik 
masalasida yordam koʻrsatilsa bas.

Bepul, arzon hamda
sifatli tayyorlov

Xoʻsh, vaqtincha ishsiz yoki ishsiz 
kishilar toʻgʻridan toʻgʻri Kasbiy 
koʻnikmalar markazlariga borib 
murojaat qiladimi? Agar markaz 
haqida bilmasa-chi?

Aslida, bugun “mahalla yettiligi” 
tomonidan kambagʻal oilalar aniqlanib, 
yagona reyestrga kiritiladi. Kambagʻallikdan 
chiqarish individual dasturlari tuziladi. 
Mahalladagi ishsiz fuqarolar hududdagi 
bandlik boʻlimiga yoʻnaltirilishi kerak. 
Hokim yordamchilari, mahalla yoshlar 
yetakchilari oʻqitish muassasalari haqida 
tayyor maʼlumotga ega. “Onlayn mahalla” 
platformasida barchasi bir-biriga integratsiya 
qilingan. Idora va tashkilotlardan soʻrab, 
qidirib yurmaydi. Bir oz jonkuyarlik, 
xalqparvarlik kerak, xolos. Ayniqsa, ishsiz, 
uyushmagan yoshlarni band qilishda mahalla 
yoshlar yetakchilariga davlatimiz rahbarining 
yoshlar bilan uchrashuvida ayt gan quyidagi 
gap lari dasturulamal boʻladi: “9 mingdan 
ziyod mahallada yoshlar yetakchilarini 
tayinladik. Ular uch yil davomida koʻp 
narsani oʻrgandi, yetarli tajriba orttirdi. 
Endi ular maktab, texnikum, til va kasb 
markazlari bilan ham ishlashni oʻrganishlari 
lozim. Yoshlar yetakchilari har hafta maktab 
direktorlari, sinf rahbarlari, ota- onalar bilan 
uchrashib, qoʻshimcha til va kasblarga 
qiziqishi, ishlashga xohishi bor oʻquvchilarni 
aniqlaydi, hokim yordamchilari koʻmagida oʻz 
hududidagi korxonalar, til va kasb markazlari 
bilan gaplashib, oʻquvchilarni ularga bogʻlab 
beradi, sport va fanlarga qiziqadiganlarni 
toʻgarak larga jalb etadi. Ushbu tadbirlar uchun 
“Yoshlar daftari” orqali berilgan mab lagʻlarni 
ishlatadi”.

208 ta tuman (shahar)da bandlik boʻlimlari 
mavjud. Fuqaroga ana shu boʻlimlar Kasbiy 
koʻnikmalar markazlarida kasb oʻrganishi 
uchun yoʻllanma beradi va shu asosda oʻqish 
tashkil qilinadi. Markazlarning asosiy vazifasi 
ham ishsiz yoki vaqtincha ishi yoʻq fuqaroga 
oʻzi tanlagan bir kasbni oʻrgatish. Oʻqish 
davomiyligi qisqa muddatli (oʻrtacha 4 hafta, 
bir oygacha), oʻrta  muddatli (5 haftadan 25 
haftagacha), uzoq muddatli (40 haftagacha) 
boʻladi. Kasb koʻnikmasiga ega boʻlganlarga 
sertifikat, dip lom beriladi. Kasb-kori bor, 
biroq hech qayerda ishlamayotgan fuqaro esa 
bandlik boʻlimi tomonidan ishga yoʻnaltiriladi. 
Aytaylik, elektr ustasi keldi. Unga qayerdadir 
boʻsh turgan ish oʻrni tavsiya etiladi.

Oʻz kasbidan tashqari qoʻshimcha kasb 
koʻnikmasini olmoqchi boʻlganlar esa 
shartnoma asosida pulli kurslarda oʻqishlari 

rahbari tashrif buyurgan Kasbiy koʻnikmalar 
markazida bir yil avval tanlov eʼlon qilingan. 
Har bir soha uchun 30-35 ga yaqin talabgor 
murojaat qilgan. Saralanganlar orasidan har 
bir yoʻnalish boʻyicha 3 kishi Janubiy Koreya 
hukumati tomonidan 2 oylik malaka oshirishga 
yuborildi. Malaka oshirib kelganidan keyingina 
ular lavozimga qabul qilindi. Shuni ham 
aytish joizki, Janubiy Koreya hamkorligida 
tashkil etilgan markazlarda tor doiradagi 
kasblar oʻrgatiladi. Masalan, elektrotexnika, 
payvandchilik, santexnika, kosmetologiya, 
turizm. Binobarin, Janubiy Koreya taʼlim 
standarti sal boshqacharoq. 6+2 dasturiga 
koʻra, chilangar boʻlmoqchi boʻlsangiz, 6 oy 
oʻqib, 2 oy amaliyot oʻtaysiz, shunda 8 oy 
boʻladi. Bu vaqt davomida agar fuqaro koreys 
tilini oʻrganib, B1, B2 darajadagi koʻnikmaga 
ega boʻlsa, Janubiy Koreya ga ishlagani borish 
imkoni koʻproq boʻladi.

Elektromobillarga xizmat koʻrsatish 
yoʻnalishida esa Xitoyning BYD kompaniyasi 
bilan shartnoma tuzilgan boʻlib, oʻqituvchilar 
Xitoyda kasbiy malaka oshiradi. Qisqacha 
ayt ganda, markazlardagi oʻqitish standartlari, 
dasturlari barcha hududda bir xil.

“Taʼlim ortidan pul boradi” 
tamoyili nechogʻliq 

samara beradi?
Davlatimiz rahbarining tegishli qaroriga 

koʻra, endilikda ishsiz aholini, jumladan, 
ustuvor ravishda kambagʻal oilalar aʼzolarini 
kasb-hunarga oʻqitish xarajatlarini qoplab 
berish boʻyicha vaucher tizimi joriy qilinadi. 
Bunda oʻqish xarajatlari fuqaro tanlagan taʼlim 
muassasasiga vaucher asosida toʻlab beriladi.

Xoʻsh, bu tizim oʻzi nima, undan kimlar va 
qanday tartibda foydalanishi mumkin?

— Yangi tizim asosida ishsiz fuqarolar endi 
nafaqat Kasbiy koʻnikmalar markazlarida, 
balki vazirlikning reyestrida roʻyxatdan oʻtgan 
xohlagan nodavlat taʼlim muassasasida oʻzlari 
istagan kasb-hunarni bepul oʻrganishlari 
mumkin, — deydi Kambagʻallikni qisqartirish 
va bandlik vazirligi masʼul xodimi Iroda 
Musayeva. — Joriy yilda bu loyihaga 
220 mingdan ortiq fuqaroni qamrab olish 
rejalashtirilgan. Vaucher fuqarolar kasb-
hunar egallashi uchun ketadigan sarf-xarajatni 
moliyalashtirish manbasi, davlat tomonidan 
kafolatlangan toʻlov tizimi hisoblanadi.  Yaʼni 
“taʼlim ortidan pul boradi” tamo yili asosida 
ishlanadi. Vaucher olish uchun talabgor 
Kambagʻallikni qisqartirish va bandlik 
vazirligining tuman boʻlimiga murojaat qiladi. 
Bunda, avvalo, murojaat chining qobiliyati, 
ishli yoki ishsizligi, faoliyati aniqlab olinishi 
kerak. Fuqaroning qiziqishidan kelib chiqib, 
boʻsh ish oʻrinlari boʻlsa taklif qilinadi, agar 
hech qanday uquvi boʻlmay, muayyan kasbni 
oʻrganishga moyilligi boʻlsa, bu haqdagi 
maʼlumotlar dasturga kiritiladi. Har bir 
hududda Kasbiy koʻnikmalar markazlarining 
oʻquv markazlari bor. Murojaatchi oʻziga 
yaqin hududga borib, oʻzi xohlagan yoʻnalishni 
tanlaydi va unga vaucher  taqdim etiladi. Oʻquv 
markazlari yoʻnalishlar boʻyicha oʻzi narx 
belgilaydi.

Boshlanishi 1-betda

UshBU maqolani qoraqalpoq 
tilida ham o‘qish UchUn 
qr-kodni skaner qiling!

Iqtisodiyotimiz yuksalishi, xalqimiz 
farovonligining oʻsishi, yangi Oʻzbekis-
tonning jahon hamjamiyatida obroʻ-eʼtibori 
va nufuzi ortib borayotganida ushbu doʻstlik 
va hamjihatlikning ahamiyati beqiyosdir.

Yurtimiz va qoʻshni davlatlarda 
yashayotgan turli millat vakillarining ahil- 

inoq hayot kechirishi, oʻzaro doʻstlik, 
hamkorlik, hamjihatlik rishtalarini 

mustahkamlashda adabiy aloqalar, 
badiiy tarjimaning ahamiyati ham 

katta, albatta.
Namanganlik yozuvchi, 

tarjimon Qodirjon 
 Nosirov bilan Doʻrmonda 
tanishganmiz. Qodirjon 
aka dastlab bir necha 
hajviyamni tarjima qildi. 
Oʻzim koʻp yillardan buyon 
qardosh xalqlar adiblarining 
komediya, hikoya va 

hajviyalarini tarjima qilib, 
oʻzbek kitobxonlariga taqdim 

etib kelyapman.
Soʻnggi yillarda rus tilida 

“И смех, и грех”, qirgʻiz tilida 
“Nыmkese”, qoraqalpoq tilida “Esim 

qurыsin” kitoblarim chop etildi. Oʻn bosma 
taboqdan ortiqroq hajmdagi “Amerikalыq 
qonshularim” (Amriqolik qoʻshnilarim) 
nomli yana bir kitobim Bishkekda nashr 
etildi. Oʻgirilgan asarlarim asosan, hajviya va 
hangomalar ekani bois, oʻzbek kulgisi bosh-
qa millatlar orasida ham jaranglashiga hissa 
qoʻshayotganimdan mamnunman.

Har qanday ijodkor asarlarini koʻproq 
oʻquvchi oʻqishini istaydi. Bu hol koʻp 
jihatdan tarjimon va noshirlarga bogʻliq. 
Turli xalqlar orasida muxlislarim doirasi 
kengayib borishida hajviya, hangomalarimni 
rus tiliga oʻgirgan Qodirjon Nosirov, qirgʻiz 
tarjimonlari Toʻraboy Joʻroyev, Aytmirza 
Abilqasimov, qoraqalpoq shoiri va tarjimoni 
Turkmenboy Jiyemuratovning xizmatlari 
katta.

Esimda “И смех, и грех” taqdimoti 
oʻzim koʻp yillar ilmiy-pedagogik 
faoliyat yuritgan Andijon qishloq 
xoʻjaligi va agrotexnologiyalar institutida 
oʻtkazilgandi. Oʻshanda bu kabi tadbirlar 
millatlararo doʻstlik va qardoshlik aloqalari 
mustahkamlanishida ahamiyatli ekanini 
dildan his qilganman.

Qoraqalpoq shoiri va tarjimoni, doʻs-
tim Turkmenboy Jiyemuratov bilan 

ham Doʻrmon ijod uyida tanishganmiz. 
U avval hajviyalarimni tarjima qilib, 
“Erkin Qoraqalpogʻiston”, “Qoraqalpoq 
adabiyoti”, “Qoraqalpoq yoshlari” 
gazetalari, “Amudaryo” jurnali 
sahifalarida eʼlon qildi. Keyin kitob qilish 
istagi tugʻilgach, Beknazar Yernazarov, 
Marat Taoʻmuratovning tarjimalari ham 
qoʻshildi va “Esim qurыsin” toʻplamim 
Nukusda “Jazыoʻshы” nashriyotida chop 
etildi.

Qirgʻizistonlik ijodkor doʻstlarimiz bilan 
oʻzaro bordi-keldi va ijodiy aloqalarimiz 
ham samarali boʻlyapti. Bir guruh ijodkorlar 
2022-yil may oyi da Qirgʻizistonning Laylak 
tumanida ulugʻ qirgʻiz oqini Qurbonali 
Sobirov tavalludining 80 yilligiga bagʻishlab 
oʻtkazilgan adabiyot kunlarida ishtirok 
etgandik.

Goʻzal va maftunkor tabiati, adabiyot va 
sanʼatga oshno, mehmondoʻst va bagʻrikeng 
xalqi bilan bizda bir olam taassurotlar 
qoldirgan qardoshlar diyorida adabiyot 
kunlariga Bishkekdan kelgan qirgʻiz xalq 
oqini Akbar Risqul, taniqli shoirlar Oʻmirbek 
Tillaboyev, Ablaat Doorov, oʻzbek-qirgʻiz 
adabiy aloqalari jonkuyarlari, shoir Oxun 
Joʻra, jurnalist Sohiba Shokirova kabi koʻplab 
ijodkorlar bilan tanishdik, bir-birimizga 
kitoblar sovgʻa qildik.

Safardan qaytganimizdan soʻng 
uncha koʻp vaqt oʻtmay, telefonimga 
“Kitobingizning tarjimasi nihoyasiga yetdi. 
... raqamga qoʻngʻiroq qiling”, degan 
xabar keldi. Qoʻngʻiroq qildim. Goʻshakni 
adabiyot kunlarida tanishgan shoir doʻs-
timiz, Qirgʻizistonda xizmat koʻrsatgan 
madaniyat xodimi Toʻraboy Joʻroyev 
oldi va “Nimkosa” kitobim unga maʼqul 
boʻlganini, safarda yurganimizdayoq 
tarjimani boshlaganini, qaytgach, boshqa 
ish qilmay uni yakunlaganini, endi 
kitobni nashr ettirish niyatida ekanini 
aytdi. Kitobcha koʻpchilikka manzur 
boʻlayotganini qoʻshib qoʻydi. Mamnun 
boʻlib, minnatdorlik bildirdim.

Oradan bir muncha vaqt oʻtib, kitob 
nashr etilgani haqida xabar oldik. Ke yinroq 
qirgʻizistonlik ijodkor doʻstlarimiz shu jajji 
kitobim taqdimotiga taklif etdi. Oʻsh davlat 
universitetida qirgʻiz tilida chop etilgan 
“Nыmkese” kitobim taqdimoti munosabati 
bilan maʼnaviy-maʼrifiy, adabiy-badiiy 
anjuman boʻldi. Qirgʻiz yigit-qizlarining 
qizgʻin savol-javob, muloqotlari ularning 

kitob ga, badiiy adabiyotga oshno ekanini 
yaqqol koʻrsatdi.

Keyinroq “Amir Temur va Temuriylarning 
dunyo sivilizatsiyasida tutgan oʻrni” 
mavzusida hamkorlikdagi xalqaro ilmiy-
amaliy konferensiyani Oʻsh shahrida yuqori 
saviyada oʻtkazish maqsadida Xal qaro Amir 
Temur jamoat fondi raisi, Oʻzbekiston xalq 
yozuvchisi Muhammad Ali rahbarligida bir 
guruh olim va ijodkorlar bilan qardoshlar 
yurtida boʻldik.

Tarixchi olimlar, ijodkorlar, jurnalistlar, 
jamoatchilik vakillari ishtirok etgan 
anjumanda Sohibqiron bobomizning adolatni 
oʻziga shior qilib olgani, muhri va uzugida 
ham “Kuch — adolatda” shiori bitilgani, 
davlat boshqaruvi, harbiy yurishlariyu 
oddiy maishiy munosabatlarda ham adolat 
tamoyillariga  qatʼiy amal qilgani haqida soʻz 
bordi.

Amir Temur hayoti, faoliyati va 
maʼnaviy merosini, davlat boshqaruvi, 
adolat tamoyillari, inson qadrini ulugʻlash 
borasidagi qarashlarini oʻrganish va 
targʻib qilish bugungi kunda davlatlararo 
manfaatli hamkorlikni rivojlantirish, 
xalqlar oʻrtasida doʻstlik va hamjihatlik 
rishtalarini mustahkamlash hamda yoshlarni 
vatanparvarlik ruhida  tarbiyalashda 
beqiyos ahamiyatga ega ekani eʼtirof etildi. 
Ilmiy-ijodiy hamkorlik ishlari koʻlamini 
kengaytirish va samaradorligini oshirish 
xususida fikr almashildi.

Mamlakatimizda soʻnggi yetti-sakkiz 
yilda yaqin qoʻshnilar bilan aloqalarimizni 
tiklash va yaxshilash boʻyicha katta ishlar 
qilindi. Natijada qardosh xalqlar aloqalarini 
kengaytirish, doʻstligini mustahkamlash va 
rivojlantirishga erishilmoqda.

Har gal adabiy aloqalarimiz, mus-
tahkam qardoshlik rishtalarimiz haqida 
oʻylaganimda, Oʻzbekiston Qahramoni, xalq 
shoiri Abdulla Oripovning quyidagi satrlari 
quloqlarim ostida jaranglaydi:

Matlab bir boʻlmasa —
jam boʻlmagaymiz,

Jam boʻlsak — boshimiz
xam boʻlmagaymiz.

Jam qilsak, insofu diyonatni ham, 
Dunyoda hech kimdan kam boʻlmagaymiz

Habib SIDDIQ,
Oʻzbekiston Yozuvchilar

uyushmasi aʼzosi

Mamlakatimizdagi davlat taʼlim muas-
sasalarida oʻquv-tarbiya jarayonlari 7 tilda 
olib borilmoqda, qardosh tilli maktablarda 
tahsil olayotgan farzandlarimiz davlat 
hisobidan darslik va badiiy adabiyotlar bilan 
taʼminlanmoqda. Barcha hududlarimizdagi 
“Doʻstlik uylari” turli millatga mansub 
fuqarolar oʻrtasida doʻstlik va hamjihatlikni 
mus tahkamlashda muhim oʻrin tutmoqda.

Tinchlik, millatlar oʻrtasidagi ahillik, 
hamjihatlik bebaho neʼmat. Yurtimizda 
kechayotgan yangilanish jarayonlarida 
millatlararo totuvlik, oʻzaro ahillik va 
birodarlik, tinchlik gʻoyalarini mus-
tahkamlash davlat siyosatining ustuvor 
yoʻnalishiga aylangan. Davlatimiz rahbari 
tashabbusi asosida har yili 30-iyul yurtimizda 
“Xalqlar doʻstligi” kuni sifatida keng 
nishonlanadi. Oʻzbekiston Res publikasi 
Millatlararo munosabatlar va xorijdagi 
vatandoshlar masalalari boʻyicha qoʻmita 
tomonidan tashkil etilgan va 25-31-iyul 
kunlari davom etadigan “Doʻstlik” festivali 
ham bu boradagi oqilona hamda uzoqni 
koʻzlovchi siyosatning amaldagi yorqin 
namunasidir.

Poytaxtimizda start olgan mazkur 
festivalning ilk tadbiri turli millat vakillari, 
milliy madaniyat markazlari vakillari, keng 
jamoatchilikning  “Yangi Oʻzbekiston” 
majmuasiga tashrifi bilan boshlandi. Festival 
ishtirokchilari “Yangi Oʻzbekiston” bogʻidagi 
muhtasham badiiy obida — Mustaqillik 
monumenti poyiga gulchambar qoʻydilar.

— “Doʻstlik” festivallarining tashkil 
etilishi mamlakatimizda millatlar oʻrtasidagi 
hamjihatlik, ijtimoiy barqarorlikni 
taʼminlash, jamiyatimizda oʻzaro hurmat, 
mehr, bagʻrikenglik muhitini mustahkamlash 
borasidagi davlat siyosatiga hamohang, — 
deydi qoʻmita raisi Qahramon Sariyev. — 
Festival dasturi kun tartibidan bir-biridan 
betakror tadbirlar, anjumanlar, musiqiy 
dasturlar, taqdimotlar, koʻrgazma, xal-
qaro hunarmandchilik yarmarkasi, ijodiy 
uchrashuvlar, konsert va tanlovlar joy 
olgan. Bu yilgi festivalning oʻziga xos 
jihati shundaki, uning doirasiga Qirgʻiz 

madaniyati kunlari tadbirlari ham kiritilgan. 
Shu munosabat bilan ushbu mamlakatdan 
shoir, yozuvchi, sanʼatkor va jamoatchilik 
vakillaridan iborat katta delegatsiya 
festivalda mehmon sifatida ishtirok etmoqda.

Oʻzbekiston Kasaba uyushmalari saroyida 
“Doʻstlik” festivali munosabati bilan gala-
konsert, shuningdek, Toshkent Fotosuratlar 
uyida “Doʻstlik nigohi” qardosh xalqlar 
fotosuratlari koʻrgazmasi tashkil etildi. 
Unda yurtimizda barcha millat vakillarining 
emin-erkin ijod qilishi uchun yaratilgan 
sharoitlarning amaliy natijalarini koʻrish 
va tanishish imkoniyati yaratilgan. Haftalik 
doirasida bugun Toshkentdagi “Navroʻz” etno-
bogʻida “Ona zamin bagʻridan” deb nomlangan 
tadbir, Yozuvchilar uyushmasida xalqlar 
doʻstligiga bagʻishlangan ijodiy uchrashuv va 
adabiy mushoiralar oʻtkazish nazarda tutilgan.

Kunning ahamiyatli voqealaridan biri 
esa, shubhasiz, bu qoʻmita binosi joylashgan 
maydonda yurtimizdagi milliy madaniy 
markazlar  pavilyonlarining ochilish 
tadbiridir. Unda respublika miqyosida 
faoliyat yuritayotgan 22 ta markazning 
taqdimoti boʻlib oʻtadi.

Ertaga esa poytaxtimiz 
“Umummilliy hamjihatlikni 
mustahkamlash — Yangi 
Oʻzbekiston taraqqiyotining 
muhim asosi” mavzusidagi xalqaro 
konferensiyaga mezbonlik qiladi. 
Mazkur yirik tadbirda bugun 
dunyoda kechayotgan murakkab 
 sharoitda oʻzaro hamjihatlik, 
tinchlik va barqarorlikni asrab-
avaylash, bu borada doʻstlik 
jamiyatlari va milliy madaniy 
markazlarning roli va ahamiya ti, hissasi 
atroflicha muhokama etiladi.

Shuningdek, yurt taraqqiyoti, 
yoshlar maʼnaviyatini yuksaltirish, xalqlar 
doʻstligini mustahkamlashga munosib hissa 
qoʻshayotgan vatandoshlar, milliy mada niyat 
markazlari, hamkor vazirlik va idoralarning 
vakillarini “Xalqlar doʻstligi” nishoni bilan 
taqdirlashga bagʻishlangan tantanali marosim 
boʻlib oʻtadi.

Shunisi diqqatga sazovorki, bolalar 
yozgi oromgohlarida “Doʻstlik bolalikdan 

“Do‘stlik” festivali 25-31-iyul kunlari turli 
millat vakillarini atrofiga jamlayDi

Yurtimizda asrlar davomida 
turli millat va elat vakillari 
ahil, inoq yashab kelgan. 
Mustaqillik davrida, 
ayniqsa, inson qadri hamda 
qaddi yuksalayotgan soʻnggi 
yillarda barcha millat va elat 
farzandlarining puxta bilim 
olishi, qobiliyatini namoyon 
etishi, madaniyati, sanʼati, 
urf-odat va anʼanalarini 
rivojlantirishi uchun keng 
imkoniyatlar yaratildi.

Boshlanishi 1-betda

DuNYoDA – BIR KuN, 
YuRTIMIZDA – BIR hAFTA

QARDoShLIK RIShTALARI 
MuSTAhKAM Bo‘LGAY

boshlanadi” nomli maʼrifiy  tadbirlar, 
hududlardagi madaniyat va istirohat 
bogʻlarida, xiyobon va sayilgohlarda fes-
tival munosabati bilan sanʼatkorlar va 
milliy madaniy markazlar badiiy jamoalari 
ishtirokidagi “Doʻstlik ohanglari” deb 
nomlangan konsert dasturlari, turli 
xalqlarning hunarmandchilik ijodiyoti 
namunalari, musavvirlar asarlaridan iborat 
koʻrgazmalar tashkil etilgan.

— Taʼkidlash joizki, keyingi yillarda 
jamiyatda millatlararo totuvlik va 
bagʻrikenglikni taʼminlash, doʻstlik muhitini 
va koʻp millatli yagona oila tuygʻusini 
mustahkamlash, yoshlarni Vatanga muhabbat 
va sadoqat, milliy va umuminsoniy 
qadriyatlarga hurmat bilan qarash ruhida 
tarbiyalash, xorijiy mamlakatlar bilan 
madaniy-maʼrifiy aloqalarni kengaytirish 

ishlari yangi, yuqori bosqichga koʻtarildi, 
— deydi Respublika Ozarbayjon milliy 
madaniyat markazi raisi Mobil Mamedov. 
— Maʼlumki, BMT Bosh Assambleyasi 
qaroriga muvofiq, 30-iyul butun dunyoda 
Xalqaro doʻstlik kuni sifatida nishonlanadi. 
Oʻzbekistonning kuchli bagʻrikenglik 
siyosati tufayli bu bayram, mana bir necha 
yillardan beri yurtimizda haftalik festival 
shaklida oʻtkazib kelinmoqda. Koʻp millatli 
xalqimiz bu sanani koʻtarinki ruhda kutib 
olyapti.

Xorijiy davlatlarda istiqomat qilayotgan 
vatandoshlarimiz bilan aloqalarni 
kuchaytirishga qaratilgan keng koʻlamli 
ishlar ham Oʻzbekistonning doʻstlik va 
insonparvarlik diyori sifatidagi nufuzini 
oshirishga xizmat qilmoqda. “Xalqlar 
doʻstligi” festivali doirasida oʻtkazilayotgan 
turli madaniy-maʼrifiy va ilmiy-amaliy 
tadbirlar hayotimiz qoi dasiga aylangan 
“Oʻzbekiston — umumiy uyimiz” degan 
gʻoyat muhim tamoyilni yanada keng qaror 
toptirishda beqiyos  ahamiyatga ega.

Nodir MAHMUDOV,
“Yangi Oʻzbekiston” muxbiri

UshBU maqolani qoraqalpoq 
tilida ham o‘qish UchUn 
qr-kodni skaner qiling!

“SHARQ” nashriyot-matbaa aksiyadorlik kompaniyasi 
bosmaxonasida chop etildi.

Bosmaxona manzili: Toshkent shahri, Buyuk Turon koʻchasi, 41-uy.

MUASSIS:
Oʻzbekiston respublikasi

Vazirlar Mahkamasi

Bosh muharrir:

Salim DONIYOrOV

Oʻzbekiston Respublikasi Prezidenti Administratsiyasi huzuridagi 
Axborot va ommaviy kommunikatsiyalar agentligi 

tomonidan 2020-yil 13-yanvarda 1047-raqam bilan roʻyxatga olingan. 
Nashr indeksi — 236. Buyurtma — 746. 

34972 nusxada bosildi. 
Hajmi — 3 taboq. Ofset usulida bosilgan. Qogʻoz bichimi A2. 

Bahosi kelishilgan narxda.

Tahririyatga kelgan qoʻlyozmalar taqriz qilinmaydi va 
muallifga qaytarilmaydi. 

Gazetaning yetkazib berilishi uchun obunani rasmiylashtirgan 
tashkilot javobgar. 

Gazeta tahririyat kompyuter markazida sahifalandi. 
Gazetaning poligrafik jihatdan sifatli 

chop etilishiga “SHARQ” NMAK masʼul.

Bosmaxona telefoni: (71) 233-11-07.

“Yangi Oʻzbekiston” va “Правда Востока”
gazetalari tahririyati” DМ

Manzilimiz: 
100060, Toshkent shahri, 

Shahrisabz koʻchasi, 85-uy

Navbatchi muharrir: Sardor Tolliboyev
Musahhih: Malohat Mingboyeva
Dizayner: Zafar Ro‘ziyev

Qabulxona: (71) 233-56-33 Devonxona va eʼlonlar: (71) 233-70-98 E-mail: info@yuz.uz     Veb-sayt: www.yuz.uz: (71) 233-47-05 OʻzA yakuni — 21:20

